
 ڊاكٹر ادل سومرو
 

 �ìÇ ۾ ´�óÄ¾´ ÂìÈj òâÄ ۽ �ìÇي ادب
 

Abstract 
 

Progressive Movement in Sindh & Sindhi Literature 
 
This paper contains an account of Progressive Movement 

in Sindh which emerged during forties, with the title, “Sindh Ad-
abi Circle”, at D.J. College Karachi, Later on those writes joined 
progressive writers Association. Prominent among those were : 
Mohd Ibrahim Joyo, Sobho Gian Chandani, Hyder Bux Jatoi, 
Shaikh Ayaz, Gobind Malhi, Otam, …etc. Sindhi Literature right 
from beginning was progressive in Nature thought and vision. 

There was a group of writers which were called as 
‘Fundamentalist group’, the members of this group through the 
pages of one Newspaper, pertaining to their group viz ‘Daily Me-
hran’, and some off shoots of its weekly and monthly journal ap-
peared antagonist to progressive writers and their creative activi-
ties, which pleaded, reality, progress in thought, Love, Brother-
hood and supported, the working class of farmer and labour. 

The paper gives a detailed of attacks and counter-attacks 
with the help of Pen, which was considered mightier then sword. 

The newly formed literary organ, viz, ‘Sindhi Adabi San-
gat’, was not spared even. 

Shaikh Ayaz was specially targeted and was sent beyond 
the bars. 

Monthly Jorunal ‘Rooh-Rehan’, was also banned. Mr. Ra-
sool Bux Palijo, Rasheed Bhatti, Tariq Ashraf, Maulana Ghulam 

Muhammad Girami, Muhammad Usman Diplai, Ibrahim Munshi, 
Imdad Hussaini, Niaz Humayuni, Sahar Imdad, Zafar Hassan, 
Shamsher-ul-Haidri and many other writers of that period suf-
fered and faced boldly. This paper is a document on progressive 
writer’s struggle of those days.  

باقي تنظيمي لحاظ کان .  ُادب ته منڍ کان ئي ترقي پسند رهيو آهي�ìÇي 
ترقي پسند تحريك هندستان جي ٻين ڀاڱن جي ورهاڱي کان اڳ ئي هتي به قائم ٿي 

 :رشيد ڀٹي لکي ٿو. چُكي هئي
” جي سرپرستي ڊي جي سائنس كاليج جي شاگردن پروفيسر رام پنجواڻي

. ۾ كراچي ۾ قائم كئي)  ع1944(نالي هك ادبي جماعت “  سنڌي ادبي سركل”۾ 
ُسنڌي ادبي سركل وارا اهي ساٿي، اڳتي هلي سنڌي اديبن جي انجمن ترقي پسند 

ُانهن ۾ شيخ اياز، كيرت ٻاٻاڻي، گوبند مالهي، اتم، روشن .  مصنفين ۾ شامل ٿيا ُ
ِمغل، سندري اتم چنداڻي، ابراهيم جويو، حيدر بخش جتوئي، سوڀو گيانچنداڻي ۽  ُ

ُستار شيخ وغيره ان جا سرگرم ميمبر هئا ُ. “]1[ 
 :ُڊاكٹر در محمد پٺاڻ ان سلسلي ۾ لکي ٿو 

ع ۾ گوبند مالهي ۽ سوڀراج گيانچنداڻي جي كوشش سان، سنڌ 1945ُسال ”
هن انجمن كراچي جي .  ۾ ترقي پسند مصنفين جي انجمن جو بنياد رکيو ويو

َكاليجي استادن ۽ شاگردن کي پاڻ ڏانهن متوجھه كيو ۽ كيترائي سنڌي ٻولي ۽ علم 
 ]2[“ .ادب جا ليکك ۽ شاعر انجمن جي گڎجاڻين ۾ شركت كرڻ لڳا

ترقي پسند تحريك، گڎجاڻين ۽ علمي ادبي پروگرامن ذريعي سنڌ ۾ ڦهلجڻ 
گوبند مالهي، سوڀي گيانچنداڻي ۽ ساٿين ان کي مقبول بڻائڻ ۾ بنيادي كردار .  لڳي

هنن پنهنجن هم خيال ساٿين وڌائڻ لا رابطي جون سرگرميون، سڄي سنڌ .  ادا كيو
سندن مخالفن جي غلط پرچار سبب، عام طرح ترقي پسند .  تائين ڦهلائي ڇڎيون

جيئن، اها تحريك كنهن پرڏيهي . تحريك ۽ تنظيم خلاف كافي ڳالهيون ڦهليل هيون
هن تحريك سان .  طاقت جي اشاري تي، سنڌ ۾ اشتراكيت لا كم كري رهي آهي

 .واسطيدار فرد مذهب جي خلاف آهن وغيره وغيره
. اهڑين حالتن ۾ به اڳواڻن همت نه ڇڎي ۽ پنهنجي پروگرام کي جاري رکيو

 :سوڀو گيانچنداڻي لکي ٿو
ع ۾ ترقي پسند ادبي تحريك جي سلسلي ۾ آ ۽ گوبندمالهي، سنڌ جي 1950”

ڏيپلائي صاحب اسان کي .  ُدوري تي نكتاسون ته ان وقت ڏيپلائي صاحب سان ملياسين
ع ۾ جيل کان 1952پر جڎهن .  صاف جواب ڏنو ته توهان جو رستو الڳ آهي، منهنجو الڳ

 ]3[“ .ٻاهر نكتاسين ته ڏيپلائي صاحب، اسان جو آڌرڀا كرڻ وارن  ۾ شامل هو
ُسنڌ ۾ ترقي پسند تنظيم سان واسطيدار شاعرن ۽ اديبن پنهنجي اميد ڀرئي 
َفكر وسيلي، ماڻهن ۾ همت، حوصلي جي تجزيي وسيلي روشن مستقبل واري واٽ جو 

ماڻهن کي بين الاقوامي امن، ڀائپي جو پيغام ڏيندي، پوري انسانذات جي . تعين كيو
ان حوالي سان سنڌي ادب جو وڏو حصو، پنهنجي ابتدا کان وٺي .  مسئلن جو شعور ڏنو

 :عبدالواحد آريسر لکي ٿو ته. ترقي پسند فكر جو ترجمان رهيو آهي
اسان جي قديم يا جديد شاعري مكلمل ترقي پسند آهي ۽ ان ۾ انساني ”

ان معنى ۾ انسان .  آزادي، مساوات، امن ۽ عالمي ڀائپي جو ڀرپور پيغام موجود آهي
 ]4[“.جو قديم ترين شاعراڻو ورثو، انتهائي شاندار ۽ ترقي پسند آهي

سنڌي ادب شروعات کان هيل تائين پنهنجي فكر ۾ ترقي پسند ۽ عصري 
ان سلسلي .  ان جي پيغام ۾ كابه ڳالهه بي مقصد ۽ اجائي نه آهي.  حالتن هيٺ رهيو آهي

رشيد ڀٹي ۽ شيخ اياز .  ۾ كتابن سان گڎ رسالن به پنهنجو ڀرپور كردار ادا كيو آهي
جاري “  محفل”ع ۾ سنڌ جو پهريون ترقي پسند رسالو، 1952ورهاڱي کانپو سکر مان 

ُان کان اڳ اتم .  ُكيو، پر كن مسئلن سبب هو ان جو فقط هك پرچو پڌرو كري سگھيا
. جو ترقي پسند ادب جي ڦهلا ۾ وڏو كردار رهيو آهي“  نئين دنيا”چنداڻي جي رسالي 

ُسندري اتم چنداڻي ۽ .  ُپاكستان قائم ٿيڻ بعد، اتم اهو رسالو ڀارت مان به جاري كيو
به عورتن ۾ روشن خيالي ۽ سجاڳي “  ساٿي”روشن مغل جي ادارت هيٺ نكرندڙ رسالي 

جاري كيو، جنهن ‘  اڳتي قدم’شيخ اياز، ترقي پسند رسالو .  آڻڻ ۾ اهم كردار ادا كيو
ِرشيد ڀٹي، حفيظ شيخ ۽ مرغوب بخاري جي سهكار سان ترقي .  جا ٹي پرچا شايع ٿيا

ع ۾ حيدرآباد مان به 1954.  جا صرف ٻه پرچا جاري كري سگھيا“  شاگرد”پسند رسالي 
رسالي جا ٹي پرچا ‘  پرهه ڦٹي’ِابن حيات پنهور جي .  كجھه ترقي پسند رسالا جاري ٿيا

، بندش پوڻ تائين ‘انسان’جاري ٿيا، جڎهن ته ڏيپلائي صاحب جو جاري كيل رسالو 
رسالو جاري ‘  باغي’ع ۾ 1947شيخ اياز، جنوري .  جاڳرتا جو پيغام پکيڑيندو رهيو

 .كيو، جنهن ۾ پڻ ترقي پسند ادب کي اهميت سان شايع كيو ويو
ُورهاڱي کان ٻه ٹي مهينا اڳ، گوبند مالهي، شيخ اياز، آسانند مامتورا، 

‘ سنڌي ادبي سنگت’منگھارام ملكاڻي ۽ سندن ساٿين پاران قائم كيل ادبي تنظيم 
. ترقي پسند تحريك جي روپ ۾، سنڌي ادب کي هٿي وٺرائڻ ۾ اهم كردار ادا كيو

سنگت جي پليٹ فارم تان نه صرف روشن خيالي جي علمبردار اديبن، شاعرن ۽ سنڌي 
ٻولي جي كاركنن، پنهنجي ٻولي ۽ ادب وسيلي ترقي پسند فكر کي پکيڑيو، پر 
اهڑي ادب جي مخالفت كندڙ، رجعت پسند ڌرين سان فكري ۽ قانوني ويڑهه پڻ 

َاهڑين كوششن جي موٽ ۾ ادب جي سڀني شعبن ۾ ترقي پسند فكر جي .  وڙهي
وڏي انگ ۾ كهاڻين ۽ شاعري جا .  حامي اديبن، عالمن ۽ شاعرن ۾ واڌارو ٿيو

دنيا جي .  ُمجموعا شايع ٿيا، تاريخ ۽ تنقيد جي شعبن ۾ نئين رخ کان بحث ٿيڻ لڳا
نتيجي ۾ اسان جا ليکك عصري .  چونڈ ادب کي سنڌي ۾ ترجمو كري ڇاپيو ويو

حالتن جي شعور جي آڌار تي سنڌي ٻولي جي ادب کي بين الاقوامي معيار تي پهچائڻ 
 .۾ كافي حد تائين كامياب ٿيا

ترقي پسند فكر جي ڌرتي سان محبت واري ادب سان سرشار سنڌي ٻولي ۾ 
ُروح رهاڻ، سهڻي، اڳتي .  رسالن جي اشاعت ٿيڻ لڳي ۽ كتابي سلسلن ۾ پڻ اضافو ٿيو

ُقدم، پيغام، چارڻ، تحريك، ڌرتي، چڻنگ، پرهه ڦٹي، هوشو، سنڌو، اروڙ، ماروئڑا، 
َنئون نياپو ۽ سوجھرو کان وٺي كينجھر، پروڙ ۽ ساڃاهه تائين سڀني رسالن ۽ كتابي 

 .َسلسلن جاڳرتا ۽ فكري تازگي سان ڀرپور ادب جي اشاعت ۾ نمايان كردار ادا كيو
 

ُ´ÂìÈj òâÄ ادب ۽ ´òº çô×ì راíî ۾ ر�ئوðwن َ: 
ننڍي کنڈ ۾ ترقي پسند تحريك ۽ ادب خلاف، ان جي تنظيم سازي جي 

پاكستان ۾ اخلاقيات جي آڌار تي ڀارت .  شروعات ۾ ئي مخالفت شروع ٿي وئي هئي
. ۾ جدت پسندي جي سهاري هيٺ ان تحريك جي راهه ۾ ركاوٹون پيدا كيون ويون

پُراڻ پسند ڌريون ظاهر ظهور مخالف مورچن تي، تهذيب، اخلاقيات ۽ ٻين بنيادن تي 
مهاڏو اٹكائي رهيون هيون، پر كجهه ڌريون، جيكي وچٿريون هيون، تن به تنقيد، 

. فكري تضاد ۽ جمالياتي قدرن جي حوالي سان ترقي پسند ادب جي مخالفت كئي
اهڑي صورتحال اردو ادب ۾ واضح رهي، جڎهن ته سنڌي ادب ۾ اهڑو رجحان تمام 

ترقي پسند اديبن، پنهنجي فكر کي وقت ۽ حالتن سان هم آهنگ كرڻ .  گھٹ رهيو
جي كوشش كئي، نون نون موضوعن کي پنهنجين تخليقن جو محور بڻايو ۽ نئين 

اها ڳالهه، فكري لحاظ کان پوئتي پيل اديبن ۽ شاعرن جو ذهن . صنفن جي آجيان كئي
َقبول كرڻ لا تيار نه هو، تنهن كري هنن پنهنجي پراڻ پسند سوچ جي آڌار تي ، روشن  ُ

. خيال اديبن خلاف، پنهنجين اخبارن، رسالن ۽ تنظيمن ذريعي غلط پرچار شروع كيو
ان قسم جي مخالفت ترقي پسند ادب ۾ وڌيك سگھه ۽ مزاحمت جو سبب بڻي ۽ اهو 

. رجحان جيئن پو تيئن عام سطح تي ۽ تنظيمي محاذ تي وڌيك مقبول ٿيندو ويو
 :تنوير عباسي لکي ٿو

جڎهن كوبه دانشور، پنهنجي وقت جي رائج سماجي قدرن جي خلاف ٿو ”
ُوڃي ۽ انهن جي جا تي كي نوان قدر آڻڻ ٿو گھري ته سڄو سماج، ان جي خلاف ٿيو  ُ

جيئن جيئن ’پهرين سڄو سماج، کيس انهن نئين واٹن تي هلڻ کان جھلي ٿو، پر .  وڃي
َوانگر جڳ جو اهو جھلڻ، هن لا مهميز ٿيو ‘  ُجھلي جڳ، تيئن تيئن مون تاكيد ٿئي

وڃي ۽ هو پنهنجي گھڑيل واٽ تي، جيكا سماج لا كواٽ آهي، اڃان به تيزي سان 
 ]5[“.روان دوان ٿئي ٿو

ترقي پسند اديبن ۽ شاعرن جڎهن هيئيت جي تجربن کان وٺي، فكر جي نئين 
ُراهن تائين، پنهنجين تخليقن کي هم آهنگ كيو ته انهن تي كفر ۽ صوبائيت جا الزام 

انهن خلاف هر قسم جون ركاوٹون پيدا كيون ويون، کين ذهني طور .  مڑهيا ويا
پريشان كرڻ لا رياستي ادارن کي، سندن خلاف ملك دشمني جون كوڙيون رپورٹون 

انهي سلسلي ۾ سنڌي اديبن ۽ سنڌي ادب پاكستان جي ٻين ٻولين جي . پهچايون ويون
اديبن جي ڀيٹ ۾ وڌيك ڀوڳيو، ڇاكاڻ ته روشن خيالي ۽ ترقي پسندي جي لحاظ 

 :غلام محمد گرامي لکي ٿو. کان، سنڌي اديب سڀ کان اڳڀرو رهيو آهي
جو، ‘  ادب كي آڙ ۾’ترقي پسند اديبن ۽ فنكارن جي خلاف بدنام تاليف ”

كراچي، هفتيوار ‘  جسارت’ان طرح روزانه .  ٹيون ڇاپو تازو شايع كيو ويو آهي
لاهور ۾ مسلسل اشتعال انگيز ‘  چَٹان’لاهور ۽ ‘  اردو ڊائيجسٹ’لاهور، ‘  زندگي’

جن ۾ جديد سنڌي ادب ۽ قومي تحريك جي خلاف كفر ۽ .  مضمون ڇپجي چكا آهن
 ]6[“.الحاد، صوبائيت ۽ تعصب جا بهتان ۽ الزام هنيا ٿا وڃن

ترقي پسند اديبن خلاف، جيئن ان وقت جي حالتن جي اڀياس مان معلوم ٿئي 

جهڑن كتابن کي هك اهم “  ادب كي آڙ ۾”ٿو ته اهڑي صورتحال پيدا كئي وئي جو 
اهڑين ڏکين حالتن ۾ به سنڌي اديبن، پنهنجي روشن .  ذميواري سمجھي شايع كيو ويو

، ترقي پسند اديبن خلاف لکڻ ۾ ‘مهراڻ’روزانه . َخيالي واري راهه تي سفر جاري رکيو
ترقي پسندن کي لوئڻ ۾، ادبي لحاظ کان انهن کي گھٹ ڏيکارڻ .  سڀ کان اڳڀري رهي

۾ هن اخبار هر قسم جا حربا استعمال كيا، ايتري قدر جو اهڑن اديبن کي ادبي چور 
 . ُثابت كرڻ جون پڻ كوششون كيون ويون

َع واري اشاعت ۾، سرور علي سرور جو 1957فيبروري -3جي ‘ مهراڻ’روزانه 
جي عنوان سان شايع ٿيو هئو، “  شيخ اياز ۽ سندس ترقي پسند شاعري”هك مضمون 

جنهن ۾ مضمون نگار شيخ اياز جي شاعري جي حوالي سان، ترقي پسند شاعري کي 
انهي مضمون جو ليکك سرور علي .  وزن کان كريل، واهيات ۽ مبهم سڎيو هو

 :سرور، ترقي پسندن خلاف پنهنجي جدوجهد جو ذكر كندي هك هنڌ لکي ٿو
۾ تنقيدي مضمونن ‘  ادا’شروعات ۾ مون هن ملحدانه تحريك خلاف رسالي ”

َجو سلسلو جاري كري، كميونسٹ گروپ جا پول پڌرا كيا هئا، جنهن كري ادبي حلقن 
۾ انهن جي خلاف هك جذبهء نفرت ته پيدا ٿيو هو مگر عوام اڃان به انهن جي مقصدن مان 

. كماحقه واقف نه هو، پر اها كسر خدا جي فضل سان روزانه مهراڻ پوري كئي آهي
عنوان سان ايڈيٹوريل ۽ كميونسٹن “  هندوانه ذهنيت جي”روزانه مهراڻ نهايت جرئت سان 

 “.جي خلاف مضمون شايع كري، سنڌي ادب تي احسان عظيم كيو آهي
سرور علي سرور جي انهن ويچارن مان ترقي پسند ليکكن خلاف سندس 

ع واري اشاعت ۾ 1956آگسٹ -7‘ مهراڻ’روزانه . نفرت کي محسوس كري سگھجي ٿو
شيخ اياز جي وائي يا وائي بادي ”شايع ٿيل عاشق حسين كلاكوٹي جو مضمون 

اخبارن جي تجزيي مان معلوم ٿئي ٿو ته، .  به ساڳئي سلسلي جي كڑي هو“  شاعري
 .انهن مختلف بهانن سان ترقي پسند ادب آڏو ركاوٹون پيدا كيون

 
Ä·ا ðº ئرmÄj ÒæÜ òº بئرÀاڻ اÄïè íëروزا: 

حيدرآباد، ترقي پسند اديبن شاعرن ۽ انهن جي گڎيل ادبي ’  مهراڻ’روزانه 
انهي سلسلي ۾ انهي اخبار .  جماعت سنڌي ادبي سنگت خلاف، هر محاذ تي لکيو

‘ ملحد’۽ ‘  دهريو’، ‘كافر’مذهب کي استعمال كندي، روشن خيال ليکكن کي، 

هُنن جي اها كوشش رهي ته عام ماڻهن کي غلط پرچار .  جهڑن لقبن سان نوازيو
عام حالتن جو مشاهدو .  ذريعي، انهن اديبن ۽ سندن جماعت خلاف ڀڑكايو وڃي

رکندڙ ۽ کليل ذهن وارا ماڻهو، مهراڻ اخبار جي تعصبي رويي کي سمجھي ويا هئا، پر 
. سادا ۽ ٻين جي راين کي جلد قبول كرڻ وارا ماڻهو، ان جي اثر ۾ ضرور اچي ويا هئا

اهڑين ئي حالتن جو اثر قبوليندي موري جو سيكريٹري اختر مورائي سنگت جي 
ع تي لکيل، پنهنجي خط 1956نومبر -12مركزي سيكريٹري اياز قادري کي، تاريخ 

 :۾ هك هنڌ لکي ٿو
. مهراڻ جي واهيات تنقيدن، اسان جي ساٿين ۾ انتشار پيدا كري ڇڎيو آهي”

، ‘فتنو پيدا كرڻ ۽ كفر جون فتوائون جاري كرڻ’اڄكلهه جي مولوين جو كم آهي، 
بندو اهي حالتون ڏسي نهايت مذبذب .  سو مهراڻ جي ايڈيٹر ان ۾ پاڻ چڱو موکيو آهي

۾ ڦاٿو آهي ۽ خيال كري رهيو آهي، جتي ماحول سازگار نه هجي، ان ماحول ۾ رهڻ 
ان كري منهنجو خيال آهي ته پنهنجي عهدي تان استعيفا ڏئي، پنهنجي . ئي بهتر نه آهي

 “.آزاد نموني ۾ ادب جي خدمت كجي
اختر مورائي جي خط جي جواب ۾ اياز قادري جڎهن کيس خط لکي، اصل 
ُصورتحال جي ڄاڻ ڏني ته هو ساٿي مطمئن ٿيو ۽ پنهنجي ٻئي خط ۾ هن همت ۽  ُ َ

سنگت جي سڀني ميمبرن کي روزانه مهراڻ جي نيت ۽ .  حوصلي جو اظهار كيو هو
تنهن كري انهن جي پروپيگنڈا، سنگت ۽ ان سان .  ارادن جي پروڙ پئجي وئي هئي

قنبر شاخ جي .  واسطيدار اديبن کي عام سطح تي كو نقصان رسائي نه سگھي
ع تي لکيل خط ۾ اياز 1956 نومبر 17سيكريٹري غلام سرور عباسي، پنهنجي 

 :قادري کي لکيو
ع واري ايڈيٹوريل کان وٺي پو جا 1956آكٹوبر -19اسان مهراڻ اخبار جي ”

ُجذباتي هئڻ جي .  دل ۾ گھڻو ڏک ۽ جوش آهي.  سمورا بيان وغيره پڑهي چكا آهيون
شخصي حملا كرڻ نيك انسان جو كم .  كري هك هك لفظ سهي نٿي سگھياسي

پنهنجي ادبي سنگت کي مخالفن جي غليظ پروپيگنڈا کان پاڪ رکڻ لا دور .  ناهي
 “.انديشي كرڻ فرض آهي

َغلام سرور عباسي جهڑا خيال، روزانه مهراڻ بابت سڀني سنگت جي ساٿين 
 .جا هئا

³àåئÁè òº ادب ÂìÈj òâÄ´ äô� ØóئÊ اڻ ۾Äïè òîئéw: 
سنڌي ادبي بورڊ ۽ ان جي ٹماهي رسالي مهراڻ ۾ جتي ڏيهي عالمن، اديبن ۽ 
شاعرن جو معياري ادب شايع ٿيندو رهيو آهي، اتي پرڏيهي ادب مان چونڈ ترجما به اتي 

خاص طور محمد ابراهيم جويو، غلام محمد گرامي ۽ .  ڇپبا رهيا آهن
شمشيرالحيدري جي ڏينهن ۾ مهراڻ رسالي نهايت معياري ترقي پسند ادب جي اشاعت 

ترقي پسند ادب جي ترقي ۽ روشن خيال اديبن جي مڃتا ۽ مشهوري، .  ۾ پاڻ مڃرايو
هنن جي كوشش رهي ته كهڑي به طريقي .  رجعت پسند حلقن کي بيچين كري ڇڎيو

سان انهي ادب جي وڌندڙ مقبوليت ۽ ترقي پسند شاعرن، اديبن جي شهرت آڏو 
ركاوٹون پيدا كيون وڃن ۽ اهڑي پروپيگنڈا كئي وڃي جيئن عام ماڻهن کي انهن 

نتيجي ۾ هنن پنهنجا روايتي هٿيار استعمال .  خلاف ڀڑكائي ۽ بدظن كيو وڃي
. كندي، ترقي پسند ادب تي فحاشي ۽ مذهب دشمني جا الزام هڻڻ شروع كيا

كڎهن كڎهن اصل نالن سان به هنن .  اخبارن ۾ كوڙن نالن سان مضمون شايع ٿيڻ لڳا
ع 1955نوابشاهه جي آگسٹ “  ادا”َجيئن سرور علي سرور .  جا مضمون شايع ٿيا پئي

جي عنوان سان مضمون ڇپيو هو، جنهن “  مهراڻ جو ترقي پسند ادب”واري شماري ۾، 
جنهن ۾ هو هك هنڌ .  ُتي سطحي ۽ غير علمي تنقيد كئي هئي“  كليات حمل”ُ۾ هن 

 :لکي ٿو
جي نالي سان شايع ٿيو ‘  كليات حمل’هن اداري جي طرفان هك كتاب، ”

 ]7[“.‘حامله عورت لا هدايت نامه’هي سمجهي ويندي، آهي، جنهن جي ظاهري معنى 
 :ساڳئي ئي مضمون ۾ سرور علي سرور اڳتي لکي ٿو

 “.ُكتاب جو مؤلف هك ترقي پسند اديب ۽ سگھڑ نواز ڊاكٹر آهي”
ُسرور علي سرور جي انهي مضمون جي موٽ ۾، سندس ئي فكري ڌر سان  َ

سيپٹمبر “  ادا”واسطو رکندڙ اديب ميمڻ عبدالمجيد سنڌي، جوابي تنقيدي مضمون 
ع ۾ لکيو، جنهن ۾ هن سرور جي مضمون کي سطحي ۽ جذباتي مضمون سڎيندي 1955

 :هك هنڌ لکيو
. مطلب ته سموري تنقيد انتهائي بيهوده ۽ حسد ۽ ساڙ وچان لکي وئي آهي”

كيترن ماڻهن جي عادت ٿيندي آهي ته هو كنهن جي وڌندڙ شهرت ۽ عزت سهي نه 
َسگھندا آهن ۽ پيا سکڻا جك کائيندا آهن هو كوشش كندا آهن ته انهن جو عزت ۽ .  َ

 “وقار مٹي ۾ ملي وڃي
سرور علي سرور کي سندس غلط تنقيدي رويي تي جڎهن سندس ئي هم 
خيال اديب نندي ٿو ۽ ان کي حسد ۽ ساڙ جو سبب ڄاڻائي ٿو ته اها ڳالهه واضح ٿئي ٿي ته 

 .انهن جو ترقي پسند ادب خلاف محاذ علمي ۽ عقلي نه، پر سطحي ۽ جذباتي هو
جي عنوان سان مهراڻ “  سنڌي ادبي بورڊ تي هك نظر”محمد حسين كاشف 

ان ۾ هن ٹماهي مهراڻ رسالي جي معيار .  اخبار ۾  قسطوار تنقيدي مضمون لکيو هو
کي ساراهيو آهي ۽ كي ڳالهيون تنقيدي لحاظ کان بهتر كيون آهن، پر كن هنڌن تي 

ع جي اشاعت ۾ مضمون 1956جون -21مهراڻ .  هو روايتي ڳالهين جو شكار ٿي ويو
 :جي ٻي قسط جي شروعات ۾ هن لکيو هو

سير ”بورڊ جي روح روائن تي هندو ذهنيت ايتري قدر سوار آهي جو ”
كتاب اچي ٿو ته اهو جھٹ منظور ٿئي ٿو ۽ ان جي عيوض ۾ رشيد احمد “  ريگستان
ُلا رلايو ٿو )  نالو كتاب جو ياد نه رهيو اٿم(کي سندس كتاب ‘  رشيد’لاشاري 

 “.وڃي
 :ساڳئي مضمون ۾ كاشف لکي ٿو

ادبي بورڊ ۾ نه صرف كتابن جي اشاعت ۾ شخصيت پروري ۽ دوست ”
جويه ’نوازي هلي رهي آهي، پر اڳتي وڌي انهن ماڻهن کي بورڊ ۾ آندو پيو وڃي جي 

 “.جا هم راز، هم خيال ۽ هم مشرب آهن‘ صاحب
 :مضمون جي آخر ۾ كاشف صاحب لکيو هو

. ۾ سنڌي اديبن جون كافي اميدون هيون ۽ آهن‘  مهراڻ’۽ ‘  ادبي بورڊ”  ’
ليكن جا پاليسي بورڊ جي هن وقت هلي رهي آهي، اها فاعدي جي بجا سنڌي ادب 

ڇو ته ادبي بورڊ خالي هندن جي بوسيده كتابن .  کي نقصان جي طرف گھلي رهي آهي
 “.شايع كرڻ ۽ دوست نوازي تائين پاڻ کي محمول ۽ محدود رکيو آهي

ُهن مضمون ۾ اهو تاثر ڏيڻ جي كوشش كئي وئي هئي ته جويو صاحب  ُ
جيكو هك روشن خيال اديب ۽ عالم آهي، فقط پنهنجي هم خيال دوستن کي ورسائي 

عالم اديب جي پرک سندس . رهيو آهي ۽ هندو ليکكن کي وڏي اهميت ڏني پئي وڃي
فكري ۽ تخليقي پورهئي جي حوالي سان ٿيڻ کپي، نه كي سندس مذهب جي خيال 

جيكڎهن هندو عالمن جون كوششون ادبي بورڊ شايع كيون ته انهي کي مذهبي .  کان

تعصب جو رنگ نه ڏيڻ کپندو هو، پر مهراڻ رسالي ۽ ادبي بورڊ خلاف، انهن هٿيارن کي 
 .استعمال كيو ويو

-5جي ‘  مهراڻ’۾ شايع ٿيندڙ ترقي پسند ادب خلاف، اخبار ‘  مهراڻ’ٹماهي 
شرم تم كو ”، “سماهي مهراڻ ۽ سندس صالح ادب”ع جي اشاعت ۾ 1957فيبروري 

انهي .  جي عنوان سان بي ايس بخاري جو مضمون شايع ٿيو هو“  مگر نهين آتي
مضمون ۾ ليکك مهراڻ رسالي ۾ شايع ٿيندڙ افسانن تي تنقيد كئي هئي ۽ خاص 

. افساني جي حوالي سان هن ترقي پسند ادب تي ڇوهه  ڇنڈيا هئا‘  بدمعاش’طور، 
 : مضمون نگار هك هنڌ لکيو هو

ِاهي كميونزم جا شيدائي، ادبي قزاق، غارتگران اخلاق، علم ۽ ادب جي ”
انهن .  ُپرده ۾ قوم جي متاع اخلاق کي فنا كرڻ ۽ سنڌين جي مذاق کي بگاڙڻ گھرن ٿا

ِجو شيوه اهو ئي آهي ته ظاهر ۾ اخلاق ۽ انسانيت جا لفظ هجن ۽ اندر ۾ متاع اخلاق ۽ 
 “.انسانيت کي نابود كرڻ جون سازشون

تنقيد جي نالي ۾ سنڌي ادبي بورڊ ۽ ٹماهي مهراڻ جي خلاف جيكي مضمون 
. شايع ٿيا، اهي گھڻو كري هك طرفا ۽ كنهن مخصوص سوچ جي آڌار تي لکيل هئا

اهڑن مضمونن جو مقصد، مهراڻ ۾ شايع ٿيندڙ ترقي پسند ليکكن ۽ هندو ليکكن 
محمد ابراهيم جويي، انهن مخصوص روين .  جي لکڻين کي شايع ٿيڻ کان روكڻ هو

 :بابت مهراڻ رسالي جي ايڈيٹوريل ۾ لکيو هو
كي دوست اهڑا به آهن، جن کي اسان ۾ خامين ۽ كوتاهين، اوڻاين ۽ عيبن ”

ايتري قدر جو هو اسان جي ناچيز خدمتن متعلق .  کان سوا ٻيو كجھه به نظر نه ٿو اچي
پنهنجي هك طرفي را ۽ فيصلي تي نه فقط نظرثاني كرڻ لا تيار نه ٿيا، پر پنهنجي 

 ]8[“ .ُجذباتي ۽ انتها پسند اختلافن کي شايع كرڻ کان به نه گٿا
انتها پسندي جي اثر هيٺ ٿيل مخالفتن جي باوجود ٹماهي مهراڻ جو ترقي 

تاريخ، وقت ۽ حالتن ثابت كيو ته .  پسند ادب کي زور وٺرائڻ وارو سفر جاري رهيو
سطحي ۽ جذباتي تنقيدي رويا ۽ اجائي مخالفت ترقي پسند ادب کي پکڑجڻ کان روكي 

جڎهن ته فرسوده ۽ مدي خارج سوچ جو پرچاري ادب، وقت ۽ حالتن سان ساٿ . نه سگھي
 .ڏيئي نه سگھيو ۽ پنهنجي اهميت وڃائي ويٺو

ðæئÈè ðº ھòåð} äô� ئلéÚµÇ۾ ا êئبµ� òÇدر: 
ع تي كراچي ۾ ٿيل 1956آكٹوبر -7سنڌي ادبي سنگت سنڌ جي 

ُكنوينشن جي آخر ۾ ٻين كيترن ٺهرائن سان گڎ، درسي كتابن ۾ استعمال ٿيندڙ 
 :ٻولي بابت پڻ هك ٺهرا منظور كيو ويو، جنهن جو متن هن ريت هو

هي سنڌي ادبي سنگت كنوينشن درسي كتابن جي اهميت ۽ مقصدن کي ”
خيال ۾ رکي، تعليم کاتي جي بالا اختياري وارن جو ڌيان انهي حقيقت طرف ٿو 
ڇكائي، ته سنڌي درسي كتابن ۾، اكثر سنڌي لفظن بدران عربي ۽ پارسي ڏکيا لفظ 

ِهن كنوينشن جو زوردار رايو آهي ته، اها كار، سنڌي ٻولي ۽ . استعمال كيا ويا آهن
تنهن كري هي كنوينشن تعليم کاتي جي اختياري .  ادب لا نهايت هاڃيكار آهي

وارن کي گذارش ٿو كري ته آئيندي انهي ڳالهه جي پرهيز كئي وڃي ۽ سنڌي 
 ]9[“   .شاگردن لا صاف ۽ سولي سنڌي ۾ كتاب مهيا كيا وڃن

سنڌي ادبي سنگت جو اهو هك جائز مطالبو هو، ڇوته جيكڎهن ڏکئي 
ٻولي سبب شاگرد سبق جو مطلب ۽ مقصد سمجھي نٿا سگھن ته پو تعليم حاصل 

ُسنگت جي ان گهر ۾ عربي يا پارسي سان نفرت جو .  كرڻ جو كارج كهڑو رهندو
اهو هر ٻار جو بنيادي حق آهي ته پنهنجي مادري ٻولي ۾ عام فهم . تاثر كونه ٿو اڀري

 . ۽ آسان لفظن ذريعي علم حاصل كري
انهي دؤر ۾ سنڌي لکڻين ۽ عربي ۽ فارسي لفظن جو گھڻو واهپو وڌيك 
ُقابليت ۽ ڏاهپ جي نشاني سمجھيو ويندو هئو ۽ اهي اثر كافي دير تائين اسان جي 

درسي كتابن ۾ سنڌي آسان ۽ مروج لفظن بدران عربي ۽ .  علمي ادبي تحريرن ۾ رهيا
پارسي جي ڏکين لفظن جي استعمال جو كو مناسب دليل نه هوندي به قدامت پسند 

ُحلقن سنگت جي انهي گھر خلاف پنهنجو روايتي فتوائن وارو هٿيار استعمال كيو ُ .
جي “  هندوانه ذهنيت”ع واري اشاعت ۾ 1956آكٹوبر -19كراچي ‘  مهراڻ’روزاني 

ساڳئي عنوان سان مهراڻ ۾ رجب . عنوان سان، سنگت جي ٺهرا خلاف ايڈيٹوريل لکيو
ع واري اشاعت ۾ واحد 1956نومبر -11علي جي خيالن جي حمايت كندي، مهراڻ جي 

سنڌي ادبي سنگت ”:  بخش لغاري جو خط شايع ٿيو هو، جنهن ۾ هن صاحب لکيو هو
۽ پو هن سنگت جي ساٿين تي “  ُكراچي وارو ٹولو هك ادب جي لٹيرن جو ٹولو آهي
 .اشتراكي هئڻ ۽ اسلام دشمني جا الزام پڻ هنيا آهن

كراچي ٻه ٹي وکون ‘  كاروان’جي ايڈيٹوريل کان روزاني ‘  مهراڻ’روزاني 
اڳتي وڌندي سنگت بابت مجموعي را ڏيندي لکيو هو ته ان تنظيم سان لاڳاپيل اديب 

ُهنن جو مذهب تي اعتماد كونهي ۽ هو خدا جا .  ۽ شاعر ملحد ۽ كميونسٹ آهن ُ
ع واري ساڳئي اشاعت ۾ 1956آكٹوبر -23روزانه كاروان، پنهنجي .  منكر آهن

 :سنگت جي واسطيدارن کي چتا ڏيندي لکيو
ُهن کان پو اسين سنگت جي تاڃي پيٹي اڊيڑڻ کان هرگز نه كيٻائينداسين ۽ ”

 “.سنگت هي چتا ڀير تي ڏونكو سمجھي
قدامت پسند ڌرين طرفان سنگت خلاف ساڳين فتوائن جاري كرڻ سبب 

اهو ئي سبب .  اعتدال پسند ڌريون، تعصبي رويي جي اصليت کي سمجھي ويون هيون
ُهو جو اهي ايترن حربن کان پو سنگت جي روشن خيالي واري واٽ کي روكي نه 

 .سگھيون ۽ سنگت جي خيرخواهن ۽ همدردن ۾ واڌارو ٿيندو رهيو
اخبار ‘ كاروان’ع واري اشاعت ۾ 1956آكٹوبر -24‘ هلال پاكستان’روزانه 

جي سنگت بابت خيالن تي تمام گھڻي افسوس جو اظهار كندي، انهن ڌمكين کي 
 :ذاتي رنجش ۽ بغض سڎيندي لکيو

ُعام طور تي هن قسم جون فتوائون ۽ ڌمكيون، جاهل ملن جي دماغي ”
ُجڎهن كو جاهل ملان كو مسئلو نه سمجھي سگھندو . كيفيت جو آئينو هونديون آهن

آهي يا كنهن سوال جو جواب ڏيڻ وقت سندس مغز چكر کائيندو آهي، تڎهن هو 
سنڌي ادبي سنگت تي .  ُغصي ۾ هكدم كفر جي فتوى صادر فرمائيندو آهي

كميونسٹن ۽ ملحدن جي ٹولي جو الزام مڑهيندڙ اڄ تائين به نه سمجھي سگھيا آهن ته 
 “.كهڑي شي آهي‘ ادب’

سنڌي ادبي سنگت اڳ ۾ به وضاحت كئي هئي ته درسي كتابن ۾ آسان 
ساڳئي .  ُٻولي جي گھر عربي ۽ پارسي ٻولي جي خلاف نفرت جو اظهار نه آهي

ع تي نوابشاهه ۾ ٿيل مركزي كاروباري كميٹي جي 1956ڊسمبر -9سلسلي ۾ 
كاميٹي درسي كتابن جي مقصد ۽ اهميت ”:  اجلاس ۾ پڻ وضاحت كندي چيو ويو

کي دهرائيندي فيصلو كيو آهي ته درسي كتابن ۾ كيترائي اهڑا ڏکيا ۽ ڌاريا لفظ 
اهڑن ڏکين لفظن عيوض سنڌي .  كتب آندل آهن، جي ٻارن جي سمجھه کان ٻاهر آهن

لفظ كتب آڻڻ مان مراد عربي، پارسي دشمني نه آهي، پر ٻارن جي سهولت 

 ).ع1956ڊسمبر -16كراچي ‘ نئين سنڌ’روزانه (“   .آهي
‘ مهراڻ’درسي كتابن ۾ استعمال ٿيندڙ ٻولي بابت سنگت جي موقف جي 

تي تنوير عباسي جو تفصيلي “  هندوانه ذهنيت”ع واري اشاعت ۾ 1956 نومبر 6جي 
انهي ۾ بيان ٿيل ويچارن جا وچ وچ ۾ اخبار جي ايڈيٹر جواب پڻ . تبصرو شايع ٿيو هو

اوهان جي ايڈيٹوريل ۾ ”:  مثال طور تنوير عباسي هك هنڌ لکيو هو.  لکيا هئا
تعميري ۽ افادي پهلو به نمايان آهن، پر ايترو ضرور آهي ته اوهان كن غلطفهمين جي 

 “.شكار ٿيڻ کان بچي نه سگھيا آهيو
اهي غلطفهميون ادبي سنگت جي ”:  ان جي جواب ۾ مهراڻ جو ايڈيٹر لکي ٿو

 ۽ فارسي جون پيدا كيل آهن، جنهن ۾ ٻين ڌارين ٻولين کي ڇڎي فقط عربي ٺهرا
 “.تي هٿ صاف كيا ويا آهن

اُميد ته اوهان وري ”:  ساڳئي تبصري ۾ تنوير عباسي هك هنڌ لکيو هو
پنهنجي ايڈيٹوريل تي ٿڌي سيني سان غور كندا ۽ هك آزاد خيال، بي تعصب سنڌي 
مسلمان جي نظر سان ڏسڻ جي كوشش كندا ۽ سنڌ جا تعليمي ماهر، اديب ۽ شاعر به 

اهڑن “  .سنگت جي هن سنڌي جي ڀلائي خاطر كيل فيصلي جو خير مقدم كندا
 : جي ايڈيٹر لکيو‘ مهراڻ’خيالن جي موٽ ۾ 

اسان کي افسوس آهي ته توهان جو دلنشين اسلوب بيان به اڃان تائين اسان ”
 “.کي قائل نه كري سگھيو آهي

تنوير عباسي جي نهايت نرم لهجي ۾ لکيل انهي تبصري جي موٽ ۾ 
جي ايڈيٹر جو رويو اهو ظاهر كري ٿو ته هو حقيقتن کي تسليم كرڻ بدران ‘  مهراڻ’

هُو ۽ هنن جي ساٿين هر انهيچڱي .  اجائي ضد ۽ مخالفت برا مخالفت جو قائل هو
نيت يا كم تي اعتراض كرڻو هو، جنهن جي شروعات سنڌي ادبي سنگت جي روشن 

 .ُخيال اديبن طرفان كئي وئي هجي
 

øóف واوøÀ êàìÍ êôئë: 
ُتخليقي اظهار جي سلسلي ۾ هك سڄاڻ سرجڻهار لا صنف، كڎهن به مسئلو 

سنڌي ادبي سنگت سان لاڳاپيل شاعرن، پنهنجي تخليقن ۾ نه فقط نئين .  نه بڻبي آهي
هائيكو، ترائيل، آزاد نظم، :  فكر ۽ نون موضوعن کي آندو، پر ٻاهرين نئين صنفن 

سنگت جي روشن خيال شاعرن انهن صنفن جو گھاڙيٹو .  وغيره جي پڻ آجيان كئي
ُضرور استعمال كيو، پر ڳالهه پنهنجي ديس، ان جي فطرتي سونهن ۽ پنهنجي اندر جي  َ

اهڑي طرح انهن نئين صنفن جو اسان جي شاعري ۾ واڌارو ٿيو، .  احساسن جي كئي
 .جيكا كنهن به ٻولي جي ادب لا هك چڱي ڳالهه پڻ ليکجي ٿي

آمريكي .  نون تجربن جي مخالفت كرڻ جي شايد هر هنڌ روايت رهي آهي
، جنهن کي نثري نظمن جو باني سڎيو وڃي ٿو، )  Walt Whitman(شاعر والٹ وهٹمن 

پاڻ )  Leaves of Grass(‘  گاهه جا پن’تنهن ان صنف جي پنهنجي پهرين مجموعي 
َموٽ ۾ سڀني شاعرن . ڇپائي، ان دؤر جي ناليوارن شاعرن کي سوکڑي كري اماڻيو هو

ُاڳتي هلي انهي ساڳئي .  لعن تاڻي سان ، کيس اهو مجموعو واپس ڏياري موكليو هو
جو خطاب ڏنو “  جمهوريت جو شاعر”اظهاري انداز جي قدرداني ٿي ۽ والٹ وهٹمن کي 

 .ويو
آزاد نظم هك شعري صنف آهي، جنهن جون به ٻين صنفن وانگر كي 

ُجيكڎهن كي شاعر ان صنف جون گھربل ضرورتون پوريون .  پابنديون ۽ اصول آهن
 .ُجي نالي ۾ كجھه ٻيو لکي رهيا آهن ته اهو هك ڌار بحث آهي‘ آزاد نظم’نٿا كن ۽ 

سنڌي ادبي سنگت سان لاڳاپيل ترقي پسند شاعرن، هن صنف جي آجيان 
رجعت پسند ۽ قدامت پسند .  كندي، ان کي پنهنجي تخليقي اظهار جو وسيلو بڻايو

حلقا، جيكي هن صنف تان اڳيئي كاوڙيا ويٺا هئا، تن کي ڄڻ ترقي پسندن خلاف 
ُاخباري كالمن، رسالن، ادبي ميڑن ۾ هنن هن نئين صنف ۽ شاعرن .  موقعو ملي ويو

 -25حيدرآباد جي ‘  مهراڻ’روزانه .  خلاف لکندي، ان جي سخت لفظن ۾ نندا كئي
۾ لکيو “  ڀير تي ڏونكو”پنهنجي كالم “  بي ريا”ع واري اشاعت ۾ 1963سيپٹمبر 

كُتا به گوڏا کوڙي آزاد نظم ڳائي سگهن ٿا، جنهن کي سنڌي ۾ اوناڙون چئبو ”:هو
 “.آهي

 مان اندازو لڳائي سگھجي ٿو ته انهي بي ”كالم ۾ استعمال ٿيل ٻولي
ليکك کي آزاد نظم سان كيتري نفرت آهي“  ريا  . لهجي واري اهڑي كڑاڻ انهي

آكٹوبر -6حيدرآباد ‘  مهراڻ’روزاني .  ُحلقي جي ليکكن وٽ هر هنڌ ساڳئي هئي
جي “  آزاد نظم يا بداخلاقي جو پرچار”ع واري اشاعت جي پنجين صفحي تي 1963

عنوان سان، منير سولنگي جو مضمون ڇپيل آهي، جنهن ۾ ليکك وس آهر هن صنف 

 :هو لکي ٿو. خلاف پنهنجي كاوڙ جو ڀرپور اظهار كيو آهي
آزاد .  آزاد نظم جنسي جذبن کي ترقي ڏيارڻ جو هك فرسوده هٿيار آهي”

نظم کي سنڌي ادب ۾ آڻي، تخريبي كارواين كرڻ جو نهايت عمدو طريقو ڳولي لڌو 
اٿائون، ڇو ته هن صنف جي وسيلي، شاعري کان ناواقف انسان به هك ضخيم پستك 

ُهن خبيث صنف ۾ كنهن به شاعري جي اصول جي ضرورت كانه .  جوڙي سگھي ٿو
 “.آهي

نئين صنف خلاف واويلا كندڙن جي جڎهن تنقيدي راين جو جائزو وٺجي ٿو 
نئين صنفن جي .  ته انهن جي ذهني سطح ۽ غيرادبي رويي جي خبر پئجي وڃي ٿي

خلاف اها محاذ آرائي غير ضروري ۽ وقتي ثابت ٿي ۽ اهي صنفون، آهستي آهستي 
 .سنڌي ادب ۾ پنهنجي جا والارينديون ويون

 
 :ôÊ¿ اóئز ۽ ÞôÔå ·ئòëھ وارو èئÄèو

شيخ اياز جي شخصيت ۽ شاعري خلاف روزانه مهراڻ حيدرآباد ۽ انهي سان 
ان سلسلي ۾ هك ڳالهه پکيڑي ويئي ته شيخ .  واسطيدار حلقن، وس آهر كافي لکيو

جي “ لطيف ثاني”ُاياز پاڻ کي شاهه لطيف جي برابر ٿو سمجهي يا سندس حواري هن کي 
شيخ اياز جي وڌندڙ شهرت ۽ کيس ملندڙ عزت، سندس مخالفن کان . نالي سان سڎين ٿا

برداشت كانه ٿي پئي سگھي، تنهن كري هنن شيخ اياز جي فن ۽ فكر بابت لکيل 
“ لطيف ثاني”مختلف مقالن جي حوالي سان اهو پرچار شروع كيو ته شيخ اياز پاڻ کي 

۾ ‘  نئين زندگي’ع واري 1963خاص طور تي شيخ اياز بابت، مارچ اپريل .  سمجھي ٿو
 .ُرشيد ڀٹي جي اڀياس، انهي ڏس ۾ مخالفن کي وڏو وجھه ڏنو

جي عنوان سان “  مون وٽ مڑئي بيت”شيخ اياز پنهنجي طرفان وضاحت طور 
ُڏانهن هك پيغام اماڻيو، جنهن ۾ هن، انهن غلط خبرن جي “  نئين زندگي”ماهوار 

 :ترديد كندي لکيو
جي برابري جي دعوى اهو ئي منسوب كري ‘  شاهه لطيف’مون ڏانهن ”

مون دنيا جي گھڻن ئي .  سگهي ٿو، جنهن منهنجي كلام جو مطالعو نه كيو آهي
عظيم شاعرن جو مطالعو كيو آهي، پر مون تي كنهن به شاعر جو ايترو گھرو اثر نه 

 ]10[“ .پيو آهي، جيترو شاهه لطيف جو

ُساڳئي پيغام ۾ ئي شيخ اياز پنهنجا اهي بيت حوالي طور ڏنا هن، جن ۾ 
انهن بيتن مان كجھه .  ُشاهه لطيف رح سان، هن جي محبت ۽ عقيدت جو اظهار ٿيل آهي

 :هي آهن
 جھلي بيٺس جھول،!  ُڀرسان تنهنجي ڀٹ ڌڻي

 .ڏنئي ٻه ٹي ٻول، سخي منهنجي ساهه کي
 

 كڻا کنيم كيچ مان، کليا تنهنجا کيت،
 .مون وٽ مڑئي بيت، تو وٽ آهن آيتون

 
 ِآ ڀٹائي آ، تنهنجي کهه منهنجون اکيون،
،ِڏس مون تنهنجو كينرو، ڀوريو ناهه ڀا 
 .َساڳو جوڳ جڑا، ساڳا سڎڙا ساز جا

 

انهي دؤر ۾ شاهه لطيف سان شيخ اياز جو عقيدت وارو اظهار، جيكو 
شاعري جي روپ ۾ بعد ۾ به جاري رهيو ۽ شيخ اياز طرفان وضاحت مان اهو پڌرو هو 

چوائڻ پسند كونه كيو، پر اهڑو پرچار به کيس ‘لطيف ثاني’ته هن كڎهن به پاڻ کي 
 . پسند كونه هو

 
 ç×ë ðº ئزóا ¿ôÊ’امÄtìÇ‘: 

دنيا جي سمورن روشن خيال انسانن، عالمن، اديبن، دانشورن هميشه امن، 
پهرين ۽ .  ڀائپي ۽ انسان دوستي جي حمايت ۽ جنگ کان نفرت جو اظهار كيو آهي

ٻين مهاڀاري لڑائي مان انسانذات کي ٿيل نقصان جا تفصيل پڑهي لڱ كانڈارجي وڃن 
كن طاقتن جي ويڑهه ۾ عام انسان كيترو ڀوڳين ٿا، تنهن جو احساس اهي ئي .  ٿا

 .كري سگھن ٿا، جيكي انهن مرحلن مان گذريا هوندا
ايشيائي اديبن جي كانفرنس ٿي هئي، )  ع1956 ڊسمبر 28 کان 23(دهلي ۾ 

جنهن ۾ سترهن ايشيائي ملكن جا نمائندا ۽ هندوستان جي سمورين ٻولين جا شاعر ۽ 
پهرين ڏينهن تي كانفرنس ۾ صدارتي تقرير كندي، هندوستان .  ُاديب شريك ٿيا هئا

 :جي مشهور اديب همايون كبير چيو هو

ايشيا جا اديب پنهنجين لکڻين ذريعي دنيا کي جنگ ۽ خونريزي کان ”
ايشيائي اديبن جي هن كانفرنس جي اهميت هي آهي ته هتي ديس .  بچائي سگھن ٿا

ُديس جا اديب ۽ شاعر گڎجي، مذهب، قوميت، ملك ۽ ذات پات جا فرق وساري، 
 لا ۽ ڀلائي ۽ سڄي انسانذات جي بهبودي محض انسانن جي حيثيت ۾ هكٻئي لا

 ]11[“  .سوچين 
ع واري جنگ جي حوالي سان 1965شيخ اياز هندوستان ۽ پاكستان جي 

پنهنجي شاعر دوست نارائڻ شيام جو ذكر كندي جيل ۾ هي آزاد نظم لکيو هو، 
 :حيدرآباد ۾ شايع ٿيو هو‘ روح رهاڻ’جيكو ماهوار 

 هي سنگرام”
 سامهون آ نارائڻ شيام

 هن جا منهنجا
 قول به ساڳيا
 ٻول به ساڳيا

 هو كوتا جو كاڪ ڌڻي، پر
 منهنجا رنگ رتول به ساڳيا
 ُڍٽ به ساڳيو ڍول به ساڳيو

 هان به ساڳيو هول به ساڳيو
 هن تي كيئن بندوق کڻان مان
 هن کي گولي كيئن هڻان مان

 كيئن هڻان مان
 كيئن هڻان مان
 ]12[“ .كيئن هڻان مان

هن نظم جو مفهوم بنهه واضح آهي ۽ اها دل جي سچائي ۽ حقيقت به آهي ته 
كوبه ماڻهو كنهن به ويڑهه ۾ پنهنجي پرين پياري، محبوب يا دوست تي بندوق تاڻي 

رجعت پسند حلقن، انهي نظم جي غلط تشريح اها كئي ته شيخ اياز، .  نٿو سگھي
سکر .  ُنارائڻ شيام کي علامت طور استعمال كيو آهي ۽ جنهن مان مراد ڀارت آهي

 معزز شهرين جي نالن سان، ان نظم خلاف هك وال پوسٹر، 54جي شهر واسين پاران 

ان کان سوا نظم .  نظم جي اردو ترجمي سان ڇاپي، سڄي سنڌ ۾ ڀتين تي هنيو ويو
انهي سلسلي ۾ رشيد .  خلاف اخباري بيان، ٺهرا ۽ كجھه كتابڑا وغيره به ڇاپيا ويا

 :ڀٹي لکي ٿو
ان اشتهار بازي جي موٽ ۾ سنڌ جي ترقي پسند ۽ باشعور اديبن پاران به ”

هيل سنڌ جي ترقي پسند .  جوابي اشتهار، كتابڑا، بيان، ٺهرا وغيره جاري كيا ويا
سکر، حيدرآباد ۽ كراچي جي ترقي پسند . اردو اديب ۽ دانشورن به اسان جو ساٿ ڏنو

اردو اديبن اياز جي حمايت ۾ بيان ڏنا، اشتهار ۽ كتابڑا شايع كيا، انهن ۾ الياس 
عشقي، حمايت علي شاعر، محسن ڀوپالي، حسن حميدي، آفاق صديقي، نکت بريلوي 

 ] 13[“  .۽ خالد عليگ جا نالا قابل ذكر آهن
تن ڏينهن ۾ اولهه پاكستان جو ٻيلي کاتي جو وزير سکر آيو ته كجھه ماڻهو 
وفد ٺاهي ساڻس مليا ۽ اهو شيخ اياز خلاف ڇپايل پوسٹر کيس ڏيکاريندي چيو ته شيخ 

ُاولهه پاكستان اسيمبلي جو ميمبر گل حسن منگي به .  اياز پاكستان جي خلاف آهي
جنهن تي .  اتي ويٺل هو، سو وزير صاحب کانئس شيخ اياز جي نظم جو مفهوم پڇيو

بهرحال .  گُل حسن منگي شيخ اياز جي بچا ۾ ڳالهائيندي معاملي کي ٹاري ڇڎيو
اهڑو اظهار پنهنجي جيل ڊائري ۾ .  شيخ اياز انهي صورتحال سبب كافي پريشان هو

 :كندي هو لکي ٿو
ِجي كجھه حيدرآباد ۽ كراچي جا اردو اديب سبط حسن، محسن ڀوپالي ”

وغيره ان پوسٹر جي جواب ۾ اشتهار شايع كري منهنجو بچا نه كن ها ته نارائڻ شيام 
ته ويٺو دلي ۾ هائيكو لکي ها، پر مون کي جيئري گڎهه جي پيٹ ۾ پوريو وڃي 

 ]14[“ .ها
رشيد ڀٹي، حميد سنڌي ۽ سندس دوست ان سلسلي ۾ قانوني رستو اختيار 

 ڄڻن خلاف بدناموسي جو كيس داخل كيو، جنهن 54كندي، پوسٹر ۾ ڄاڻايل 
ُكيس شروع ٿيو ته انهي ڏس ۾ ان ڌر پاران وڌيك .  كري انهن خلاف وارنٹ جاري ٿيا

ترقي پسند، روشن خيال ليکكن .  ُپروپيگنڈا ۽ غلط پرچار جو سلسلو ركجي ويو
كنهن به تخليقكار جي .  خلاف جتي كٿي هكڑو ئي هٿيار استعمال كيو ويو آهي

تخليق کي جذبن ۽ احساسن جي حوالي سان سمجھڻ بدران، تعصب ۽ هك مخصوص 
. فكري تنگ نظري سان پڑهڻ سبب ان جي صحيح مفهوم کي سمجھي نه سگھبو

۾ ‘  اديب سنڌ’مهاتما گانڌي جي موت تي جميعت الشعرا سنڌ جي ترجمان رسالي، 
 :غلام احمد نظامي جو هي شعر ڇپيو هو 

 هــــــا غــــــم جــــــي اچــــــي وئــــــي آنــــــڌي،
ــــــڌي ــــــمــــــا گــــــان ــــــهــــــات ــــــو اڄ م  .ُجــــــو وي

 

هن شعر ۾ شاعر، مهاتما گانڌي جي انسان دوست كردار سبب هن جي 
ديهانت تي ڏک جو اظهار شعر ۾ كيو آهي، پر جيكڎهن مذهبي كٹرپڻي جي بنياد 
تي ان شعر کي پڑهيو ويندو ته شيخ اياز جي نظم تي اعتراض كندڙن لا، هن شعر ۾ 

ُهك طرف رياستي پابندين جي گھٹ ٻوسٹ، ٻئي طرف .  كافي گنجائش موجود آهي
قدامت پسند ڌرين جي فتوائن، اهڑي صورتحال پيدا كئي هئي، جنهن ۾ روشن خيال 

فقط سنڌ جي نالي وٺڻ تي مصيبتن .  ليکكن کي وڏن مونجھارن کي منهن ڏيڻو ٿي پيو
ع واري 1965”:  انهي سلسلي ۾ شيخ اياز لکي ٿو.  ُ۽ تكليفن جا دروازا کلي ٿي پيا

جنگ ۾، مان ئي پاكستان ۾ هك مسلمان هيس، جنهن کي جنگ دوران نظربند كيو 
بس رڳو اهو سبب هو ته .  ڄڻ ته ٿر تي حملو ئي منهنجي شاعري كرايو هو.  ويو هو

 ]15[“ .نان جو ايوب حكومت، نقشي تان مٹائي ڇڎيو هو. مون سنڌ جو نان ورتو هو
يا سندس ٻي شاعري تي وقت بوقت جيكي ‘  سنگرام’شيخ اياز جو نظم 

اعتراض اٿيا، سي علمي نوعيت جا گھٹ، پر انتقامي ۽ جذباتي وڌيك هئا، جن ۾ ذاتي 
 .ُاهو ئي سبب هو جو هن خلاف فتوائون جاري ٿيون. رنجش ۽ تعصب جو عنصر شامل هو

 
 êبóاد òº ³tìÇ ۽ òëئôب ÒæÜ òº يÂìئئéë òº اڻÄïè íëروزا

³é½اÅè òº: 
ع تي جشن لطيف 1965اپريل -24سنڌي ادبي سنگت جيكب آباد پاران 

. ملهايو ويو، جنهن جي صدارت مشهور عالم ۽ اديب مولانا غلام محمد گرامي كئي
هن جشن ۾ تنوير عباسي، شمشيرالحيدري، الطاف عباسي ۽ ٻين كيترن اديبن ۽ 

 .شاعرن کانسوا اهم مقامي شخصيتن شركت كئي
پنهنجي ‘  عبدالكريم تابان’روزانه مهراڻ حيدرآباد جي سکر واري نمائندي 

روايتي ترقي پسند دشمني مطابق، انهي جشن لطيف جي رپورٽ، تمام سطحي ۽ 
جي اشاعت ۾ انهي ‘ مهراڻ’ع واري روزنامه 1965اپريل -28.  ٹوڪ واري انداز ۾ لکي

 :جشن بابت خبر هن طرح شايع ٿي
 .شاهه کي مارڻ لا هالن وٽ زهر ڏنو ويو ــــــ گرامي

پيرن، .  ڀٹائي جاگيردارانه ۽ مذهب جي فرسوده نظام خلاف بغاوت كئي
 . ميرن ۽ شاهن، ڀٹائي کي هك هفتو به سنڌ ۾ آرام سان رهڻ كونه ڏنو

 .جيكب آباد ۾ مسٹر گرامي جي گوهر فشاني
 :جي نمائندي، ساڳئي خبر ۾ اڳتي هلي، گرامي صاحب بابت لکيو‘ مهراڻ’
‘ مشرقي شاعري جا فني قدر ۽ رجحانات’اهڑو اظهار، تازو جيكب آباد ۾ ”

ُجهڑي بدنام ۽ رسوا زمانا مضمون جي مصنف مسٹر غلام محمد گرامي، ايشيا جي 
باكمال درويش ۽ صدا حيات صوفي شاعر حضرت شاهه عبداللطيف ڀٹائي جي ياد ۾، 
هتي ٿي گذريل ورسي جي موقعي تي مقالات جي نشست جي صدارتي تقرير ۾ 

 “.كيو
مهراڻ جي نمائندي، عبدالكريم تابان ساڳئي رپورٽ ۾ عبدالكريم 

 :گدائي بابت طنزيه انداز ۾ لکيو
تعارف /مسٹر عبدالكريم گدائي، گرامي جي شان ۾ هك قصيدو”

هن گرامي متعلق ظاهر كيو ته اهي جيكب آباد جا ڀاڳ آهن جو گرامي .  پڑهيو
هن چيو ته .  جهڑو برگزيده عالم ايڎا كشالا ۽ قيمتي وقت كڍي كري هتي پهتو آهي

 ،جا فني قدر ۽ ر جحانات’گرامي لکي، سنڌي ادب تي عظيم ‘  مشرقي شاعري
. ان كري بورڊ کي کپي ته اهو مقالو كتابي شكل ۾ شايع كرائي.  احسان كيو آهي

كن .  گدائي جي انهي تعارف تي سامعين كافي بوريت محسوس كئي
 “.جا نعرا پڻ بلند كيا“ چمچو چمچو”ويٺلن

اخبار جي انهي رپورٽ، سنڌي ادبي سنگت ‘  مهراڻ’جشن لطيف بابت 
جيكب آباد سميت، سنڌ جي ٻين شهرن جي اديبن، شاعرن ۽ ادب دوستن کي رنج 

 .رسايو
اخبار جو رويو روشن خيال اديبن خلاف شروع کان ئي ‘  مهراڻ’جيئن ته 

اڳرائي وارو هو، تنهن كري انهي خبر کي به ساڳئي روايتي سلسلي جي هك كڑي 
 .سمجھيو ويو

سنگت جيكب آباد جي ميمبرن ان خبر کي، پنهنجن عالمن ۽ اديبن خلاف، 

۽ نمائندي ‘  ذاكر’غلط پرچار سمجھندي، اخبار جي ايڈيٹر سردار علي شاهه 
كيس .  عبدالكريم تابان خلاف، مقامي سب جج جي كورٽ ۾، كيس داخل كيو

غالب لطيف، غلام :  عبدالكريم گدائي طرفان داخل كيو ويو، جنهن جا شاهد هئا
ُقادر بلوچ؛ وائيس چيئرمين ميونسپل كميٹي جيكب آباد، شمس الدين ڇٹاڻي؛ 
چيئرمين ميونسپل كميٹي جيكب آباد، نور احمد سومرو؛ هيڈ منشي ايس ڊي ايم 
جيكب آباد، عبداللطيف نائب ٹيچر، ڊاكٹر امام بخش، ڊاكٹر تنوير عباسي، 
پروفيسر الطاف عباسي، پروانو ڀٹي، شمشيرالحيدري؛ سيكريٹري جنرل، سنڌي ادبي 
ُسنگت سنڌ، شيام كمار؛ نمائندو خادم وطن سکر، رسول بخش شيخ؛ ايڈيٹر هفتيوار 
صداقت جيكب آباد، احمد ميان سومرو؛ ايم پي اي ويسٹ پاكستان، درياهه خان 

كي ڀٹو؛ سول سرجن جيكب آباد ۽ مرزا فيض محمد؛ بي .  کوسو؛ ايم اين اي، كي
 .ڊي ميمبر جيكب آباد

جشن ’اخبار ۾، ‘  مهراڻ’كورٽ ۾ داخل كيل شكايت ۾ ڄاڻايو ويو ته، 
جيكب آباد جي حوالي سان ڇپيل  خبر ۾ كوڙ ۽ تعصب جو مظاهرو كندي، ‘  لطيف

تقريرون ٻڌندڙن، .  نهايت غلط ۽ غير شائسته ٻولي استعمال كئي وئي آهي
جا نعرا “  چمچو چمچو”عبدالكريم گدائي جي تقرير تي بوريت محسوس كندي 

هرگز كونه هنيا هئا، تنهن كري اهڑن من گھڑت ۽ دل آزاريندڙ خبر شايع كرڻ تي 
 .اخبار جي ايڈيٹر ۽ نمائندي خلاف قانون مطابق قدم کنيو وڃي

جي نمائندي عبدالكريم تابان پنهنجي روايت مطابق، ‘  مهراڻ’روزنامه 
ع تي كوٺايل، سنڌي ادبي سنگت جي 1965 اپريل 11 ــ 10كجھه ڏينهن اڳ، سکر ۾ 

مركز ۽ شاخن جي گڎيل كنوينشن جي حوالي سان، پنهنجي اخبار ۾ هن نموني جي 
 :ُخبر هلائي هئي

 ...ُسکر ۾ سرخ اديبن جو ميڑ
ُسکر ۾ سنڌ جي سرخ يعني كميونسٹ اديبن جو ميڑ ڊسٹركٹ كائونسل  ُ

ميڑ شروع ٿيڻ کان اڳ ۾ رشيد ڀٹي، اخباري .  هال ۾ ٻن ڏينهن لا كوٺايو ويو
بعد ۾ خبر پئي ته .  وارن کي زبردستي هال مان كڍي ڇڎيو.  ڊي.  آئي.  نمائندن ۽ سي

 .انهي خفيه اجلاس ۾ اسلام مخالف ۽ پاكستان دشمن ڳالهيون كيون ويون
ِ۾ اهڑي خبر پهرين صفحي تي، ڇهن ‘  مهراڻ’ع تي روزاني 1965اپريل -12



112 

 Kalachi Research Journal     تحقيقي جرنلكلاچي 

Sh
ah

 A
bd

ul
 L

at
if 

Bh
ita

i C
ha

ir 

 .ُكالمن ۾ شايع ٿي هئي
سنڌي ادبي سنگت جي تنظيمي ميڑن ۾ غير واسطيدار ماڻهن کي شركت 

جيكڎهن تنظيمي قانون جي پوئواري كندي، سنگت سکر . جي اجازت نه هوندي آهي
جي سيكريٹري ۽ اجلاس جي كنوينر جي حيثيت سان رشيد ڀٹي، مهراڻ جي 

جي نمائندي کي مڇرجڻ نه ‘  مهراڻ’نمائندي کي هال مان ٻاهر كڍي ڇڎيو ته ان تي 
عبدالكريم تابان ان کي پنهنجي انا جو مسئلو بڻائي، خبر کي اهڑي انداز .  ُگھربو هو

سان گھڑيو، ته جيئن سنگت جا اديب ۽ شاعر سركار جي نظرن ۾ اچن ۽ انهن کي نقصان 
 .رسي

جي انهي تعصبي رويي سنڌي ادبي سنگت جي اديبن ۽ ‘  مهراڻ’روزانه 
شاعرن کي اهڑو بيزار كيو جو نيٺ انهن کي قانوني رستو اختيار كندي، ان 

 .پروپيگنڈا کي روكڻو پيو
جي ايڈيٹر سردار علي شاهه ۽ ان جي سکر واري نمائندي ‘ مهراڻ’رشيد ڀٹي، 

ٻنهي .  عبدالكريم تابان خلاف سکر جي كورٽ ۾ بدناموسي جو كيس داخل كيو
هنن كورٽ جي آرڊر خلاف، رويزن پٹيشن داخل .  خلاف كورٽ وارنٹ جاري كيا

ڇهن سالن .  ُكئي، جيكا جسٹس صفدر شاهه، اڻ ٻڌڻ جوڳي قرار ڏيئي رد كري ڇڎي
تائين كيس هلندو رهيو، جنهن جو فائدو سنگت ۽ ان سان لاڳاپيل اديبن کي اهو مليو 

َ، ان عرصي ۾ عدالت جي بي حرمتي جي ڏوهه جي خوف کان، هنن ‘مهراڻ’ته، روزانه 
خلاف اسلام دشمن، كميونسٹ ۽ پاكستان مخالف جهڑا بي بنياد الزام نه هڻي 

 .سگھي
 

 :Äïèاڻ اÀبئر jئران Ù �îئÇ çåئن À ÒæÜبðÈìè Äب �Äڻ
ُجڎهن كوبه فرد يا ڌر، پنهنجي مخالف فرد يا جماعت خلاف انتهائي تعصب 
وارو رويو رکندڙ هجي ته ان صورت ۾ هر حربي کي جائز سمجھيو ويندو آهي ۽ 
كوشش كئي ويندي آهي ته كنهن به طرح سان پنهنجي مخالف کي نقصان رسايو 

انهي .  روزانه مهراڻ جو رويو به ترقي پسند ليکكن خلاف كجھه اهڑو ئي هيو.  وڃي
َاخبار هك دؤر جي حوالي سان هر ممكن كوشش كئي ته روشن خيال اديبن جي راهه 
۾ ركاوٹون پيدا كيون وڃن ۽ ان ڏس ۾ هر ڀيري ان اخبار پنهنجو روايتي هٿيار 

ع واري اخبار، بزرگ عالم مرزا اجمل بيگ 1967جون  - 5روزانه مهراڻ . استعمال كيو
 :جي حوالي سان هك خبر هلائي، جنهن جو متن هن ريت هو 

جي كالهوكي نشست، جنهن جي ‘  جشن روح رهاڻ’)  رپورٹر  (4حيدرآباد ـ ”
صدارت مرزا اجمل بيگ صاحب کان كرائي وئي، تنهن ۾ شركت كندڙ اكثر اديبن 
۽ شاعرن جي ٻولي اها ئي رهي، جيكا نام نهاد ترقي پسند ٻوليندا آهن، يعني هنن 

. انهي موقعي تي دين اسلام ۽ اسلامي قدرن تي سڌي ۽ اڻ سڌي طرح ٺٺوليون كيون
انهي انداز بيان جو اثر مرزا اجمل بيگ صاحب به ورتو ۽ هن صاحب پنهنجي صدارتي 

موصوف فرمايو ته، هندن جي دؤر ۾ به كو .  تقرير دوران ان تي نكته چيني پڻ كئي
غير مسلم، اسلام متعلق اهڑي قابل اعتراض گفتگو كري كونه سگھندو هو، ليكن 
هينئر اسان جا مسلمان نوجوان، خدا، رسول ۽ مذهب جي باري ۾ بيهوديون ڳالهيون 

موصوف وڌيك فرمايو ته، جيكڎهن .  اها افسوسناڪ ڳالهه آهي.  كري رهيا آهن
ههڑين ادبي مجلسن ۾ اهڑو طريقو اختيار كرڻ مقصود هجي ته مسلمان اديبن ۽ شاعرن 

 “.ُکي مدعو ئي كرڻ نه گھرجي ته جيئن سندن دل آزاري نه ٿئي
ع واري اشاعت ۾ انهي خبر ۾ اها درستي 1967جون -6، ‘مهراڻ’روزانه 

كئي ته مرزا اجمل بيگ جي صدارت هيٺ جيكا تقريب منعقد ٿي هئي، سا جشن روح 
 .رهاڻ جي نه، پر سنڌي ادبي سنگت جي تقريب هئي

انهي ذريعي عام ماڻهن جي ذهنن تي ان تاثر ويهارڻ جي كوشش كئي وئي 
ته سنڌي ادبي سنگت جي ميڑن ۾ شريك ٿيندڙ ترقي پسند ليکك، اديب ۽ شاعر، 

بزرگ عالم مرزا اجمل بيگ، مهراڻ .  خدا، رسول ۽ اسلام جي خلاف ڳالهائيندا آهن
اخبار ۾ جڎهن پنهنجي حوالي سان اها من گھڑت خبر پڑهي ته هن سنڌي ادبي سنگت 

ع تي ترديدي خط اماڻيو، جيكو 1967جون -7حيدرآباد جي سيكريٹري ڏانهن 
 :انهي خط جو مكمل متن هن ريت آهي . حيدرآباد ۾ شايع ٿيو‘ روح رهاڻ’ماهوار 

ع وارن پرچن ۾ جشن روح رهاڻ ۽ 1967جون -6 ۽ 5جي ‘  مهراڻ’روزانه ”
. سنڌي ادبي سنگت متعلق شايع ٿيل هك غلط خبر مون ڏانهن منسوب كيل آهي

اداره ’اخبار ۾ ئي ٻئي ڏينهن ‘  مهراڻ’جشن روح رهاڻ متعلق خبر جي ترديد خود 
انهي سلسلي ۾ وڌيك چوڻ جي ضرورت محسوس نه ٿو .  طرفان ڇاپي وئي‘  مهراڻ

اها حقيقت آهي ته سنڌي ادبي سنگت جي هفتيوار دستوري كچهرين ۾ اكثر .  كريان

ع واري كچهري ۾ پڻ آ شريك 1967جون -3.  مان شامل ٿيندو پئي رهيو آهيان
آ .  هوس، جنهن كچهري جي وقتي صدارت جا فرائض مون کي سپرد كيا ويا هئا

ع واري كچهري ۾ بلك 1967جون -3هيترو اظهار كرڻ ضروري ٿو سمجھان ته نه فقط 
سنگت جي انهن سڀني كچهرين ۾، جن ۾ آ شريك ٿيندو پئي رهيو آهيان، دين 
اسلام ۽ اسلامي قدرن تي سڌي توڙي اڻ سڌي طرح كڎهن  به كنهن اديب ۽ شاعر 

تنهن كري پنهنجي صدارتي تقرير ۾ مون لا سنڌي .  ُکي ٺٺوليون كندي نه ٻڌو اٿم
شاعرن تي انهي قسم جي نكتهء چيني كرڻ جي نه ادبي سنگت ۾ شريك اديبن ۽ 

 ]16[“.ضرورت هئي نه گنجائش
سندس اهو خط، .  مرزا اجمل بيگ هك اعتدال پسند بزرگ اديب ۽ شاعر هو

مهراڻ اخبار ۽ ٻين رجعت پسندن طرفان، سنڌي ادبي سنگت ۽ ان جي روشن خيال اديبن 
ُهو شاهدي ڏئي ٿو ته هو سنگت جي كچهرين .  خلاف لڳايل الزامن جي ترديد كري ٿو

ُ۾ اكثر شريك ٿيندو رهندو آهي، پر هن اتي كڎهن به مذهب جي خلاف كا گفتگو 
هك غير متنازعه شخصيت جي مالك عالم اديب جا اهي ويچار روزانه . كانه ٻڌي آهي

انهي مان اها ڳالهه به پڌري ٿئي .  مهراڻ جي لڳايل غلط الزامن کي كوڙو ثابت كن ٿا
ٿي ته ترقي پسند ليکكن خلاف روزانه مهراڻ جو محاذ مخالفت برا مخالفت تي ٻڌل 

كوڙيون خبرون گھڑڻ هنن جي روايت ۾ .  هو، جنهن ۾ هنن هر هٿيار استعمال كيو
 .شامل هو

 
 :رÇئÄ� ðº òåدار‘ روح رîئڻ’

روح رهاڻ رسالي کي سنڌي ادبي سنگت جي اديبن جو رسالو سڎجي ته كو 
وڌا كونه ٿيندو، ڇو ته ان جو روح روان حميد سنڌي نه صرف سنگت حيدرآباد جو 
سيكريٹري رهيو، پر مركزي خزانچي جي عهدي تي به هن پنهنجون خدمتون 

جي سٿ جا مکيه ساٿي اشفاق قاضي، امداد ‘  روح رهاڻ’ان کان سوا .  سرانجام ڏنيون
. حسيني، ناصر مورائي، خواجه سليم ۽ ٻيا به سنڌي ادبي سنگت سان ئي لاڳاپيل هئا

رسالي، سنڌي ٻولي، جديد قومي ادب جي اؤسر ‘  روح رهاڻ’ع تائين 1968ع کان 1960
۽ سنڌ جي سماجي، سياسي ۽ ثقافتي حقن لا جيكو كردار ادا كيو هو، اهو ادب جي 

ون يونٹ هجي، سنڌي ٻولي سان ناانصافي . تاريخ جو هك يادگار ۽ روشن باب آهي

جو مسئلو يا سنڌي عالمن، اديبن جي گرفتاري جو مسئلو هجي، هن رسالي جا 
 . جي نالي سان ايڈيٹوريل احتجاجي مواد سان ڀرپور ملندا“ رهاڻ”

عالمن، اديبن ۽ شاعرن جو هك اهڑو اجتماعي پليٹ فارم هو، ‘  روح رهاڻ’
 ۽ بچا ۽ سنڌي ادب جي ترقي جي فرق بنا، سنڌ، سنڌي ٻولي ِجتي پيڑهي وڇوٹي
ُلا نوجوان توڙي بزرگ اديب، سڀ اچي گڎ ٿيا هئا، جتي علي بابا، امداد حسيني، 

روح ’ِتنوير عباسي، فتاح ملك، رسول بخش پليجي ۽ رشيد ڀٹي جهڑا نوجوان اديب 
جي سرگرمين ۾ شريك هئا، اتي کين غلام مصطفى قاسمي، محمد ابراهيم ‘  رهاڻ

جويو، غلام محمد گرامي، شيخ اياز، محمد عثمان ڏيپلائي، شيخ علي محمد، بيگم 
زينت چنا ۽ حفيظ قريشي جهڑن ناليوارن بزرگ عالمن جو مكمل ساٿ ۽ سهكار 

جو آواز، اظهار تي رياستي ركاوٹن واري ‘  روح رهاڻ’اهو ئي سبب هو جو . حاصل هو
جي ان كردار جي ‘  روح رهاڻ’.  دؤر ۾ به هك سگھاري ۽ اثرائتي انداز ۾ گونجيو

 :سلسلي ۾ شيخ اياز لکي ٿو
روح رهاڻ جهڑو كردار، برصغير جي كنهن به رسالي آزادي جي تحريك ”

 ]17[“   .۾ ورلي ادا كيو آهي
اها حقيقت آهي ته هن رسالي نه صرف تخليقي ادب کي زور وٺرايو، پر اهم 

خاص طور تي روح رهاڻ جا ساليانا .  قومي معاملن تي تحريك وارو انداز اختيار كيو
انهن ميڑن ۾ پيش كيل .  جشن قومي شعور ۽ جاڳرتا ڦهلائڻ ۾ نهايت اثرائتا ثابت ٿيا

تقريرن، شعرن، مقالن، ڊرامن ۽ گيتن سنڌي ٻولي سان محبت جو جذبو پيدا كيو ۽ 
. ليکكن ۽ شاعرن ۾ ٻولي ۽ ادب سان وابستگي واري احساس کي اجاڳر كيو

ع ۾ جشن روح رهاڻ جي موقعي تي صدارتي تقرير كندي رسول بخش پليجي 1967
 :چيو هو

اسان جي نوجوان اديب کي پروڙ آهي ته وطن سان وفاداري جي واٽ نه رڳو ”
ُجي، كو گس جھلي بيهي ته ان کي اتان هٹائڻو . ڳولي لهڻي آهي، پر ان تي هلڻو به آهي

اڄوكي اديب کي .  آهي، جي كو هلان كري ته ان تي جوابي حملو به كرڻو آهي
نه فقط هك ادبي رسالو آهي، پر ‘  روح رهاڻ’.  صحيح معنى ۾ مجاهد اديب ٿيڻو  آهي

 ] 18[“ .هك مجاهد ادبي رسالو آهي، هك تحريك آهي، هك جھنڈو آهي
ُجي كو گس روكي ته ان کي هٹائڻو ”رسول بخش پليجي جي انهي خيال ته، 

روح رهاڻ سان واسطيدار اديبن پڻ ضرورت .  “آهي يا ان خلاف احتجاج كرڻو آهي
شيخ اياز، حفيظ قريشي، رسول بخش پليجي ۽ . مطابق ان خيال جو عملي مظاهرو كيو

، 15انساني حقن جي حفاظت كندڙ وطن دوست ماڻهن ۽ شاگردن جي گرفتاري خلاف 
ع تي حيدرآباد ۾ بيگم زينت چنا، تنوير عباسي ۽ حميد سنڌي تي 1968ڊسمبر 

مشتمل ايكشن كاميٹي جي اپيل تي، سنڌي اديبن جو هك احتجاجي جلوس كڍيو 
ع واري پرچي ۾ شايع ٿي 1968جي نومبر ‘  روح رهاڻ’انهي جلوس جي اپيل .  ويو

 .هئي
جن ۾ عالم، .  جا جشن هك قومي كاڄ جو روپ وٺي چكا هئا‘  روح رهاڻ’

رشيد ڀٹي ان .  اديب، شاگرد ۽ هرطبقي جا ماڻهو نهايت دلچسپي سان شريك ٿيندا هئا
 :ڏس ۾ لکي ٿو

سڄي سنڌ جا .  جشن روح رهاڻ سنڌ ۾ قومي ميلي جي حيثيت وٺي ويو”
ترقي پسند ۽ وطن دوست انقلابي، اديب، شاعر ۽ دانشور، حيدرآباد اچي ميڑ كندا 

شاگرد ۽ وچولو طبقو، ٻارن ٻچن سميت جشن ۾ ائين اچي شريك ٿيندو هيو، ڄڻ .  هئا
 ]19[“ .ته كو الاهي فرض بجا آڻيندا هجن

ُاهي ادبي جشن، اديبن ۾ ايكي اتحاد ۽ هم آهنگي پيدا كرڻ سان گڎ، انهن 
انهن ميڑن ۾مختلف ادبي .  کي عوامي سطح تي مقبول بڻائڻ ۾ پڻ مددگار ثابت ٿيا

موضوعن تي مقالا پڑهيا ويندا هئا ۽ خاص مشاعرو ٿيندو هو، جنهن ۾ ناليوارا شاعر 
مشاعري ۾ ڌرتي ۽ ٻولي سان محبت ۽ سجاڳي پيدا كرڻ وارا نظم . حصو وٺندا هئا

پيش كيا ويندا هئا، جيكي ٻڌندڙن تي اثر انداز ٿي، انهن ۾ كافي جوش ۽ جذبو پيدا 
اهڑي نموني ۾ شاعرن . موٽ ۾ شاعرن کي به گرمجوشي سان داد ملندو هو. كندا هئا

انهي . جي همت افزائي ٿيڻ سان گڎ، هك قومي فرض جي پوئواري پڻ ٿي ويندي هئي
 :حوالي سان عبدالكريم گدائي لکي ٿو

ُع ۾ حيدرآباد جي بسنت هال ۾ برادرم حميد سنڌي طرفان گھرايل 1968”
پکڑا ۽ پنهوار، اڃان ڀي ساڳيا ’جشن روح رهاڻ جي موقعي تي مون پنهنجو هك نظم 

جنهن ۾ جشن روح رهاڻ جي تاريخ ۾ پهريون ڀيرو كاليج ۽ .  پڑهيو هو‘  ڙي
يونيورسٹي جي شاگردن ۽ شاگردياڻين تمام وڏي تعداد ۾ نهايت جوش ۽ خروش سان 

 :جڎهن مون اهو نظم پڑهندي ان جو هكڑو بند . حصو ورتو هو

 ڇال ڏئي اڄ جاڳيا ڇوكرا
 كوٽ كندا سين ڀورا ڀورا
 !سورهيه سر کان ڌار اڃان ڀي ساڳيا ڙي

 

پڑهيو ته اسان جي نوجوان شاگردن ۽ شاگردياڻين نهايت جوش ۾ اچي تاڙين 
ان وقت سنڌي نوجوانن ۾ پنهنجي ساڻيهه جي حق لا قرباني .  جو ڦهكو لائي ڏنو هو

جو اٿاهه جوش ۽ جذبو ڏسي منهنجو ڳلو ڀرجي آيو هو ۽ خوشي وچان اکين ۾ ڳوڙها 
 ]20[“ .تري آيا هئا

كنهن تخليقكار، شاعر ۽ اديب لا انهي کان وڌيك كهڑي خوشي ٿي 
سگھي ٿي، جو ماڻهو هنن جي فكر کي سمجھن ۽ سندن تخليقن جي نسبت سان، ساڻن 

سنڌي ادب ۾ اهو ڀرپور سجاڳي، جوش ۽ جذبي وارو دؤر هيو .  محبت كن ۽ داد ڏين
جڎهن شاعرن ۽ اديبن پنهنجين انقلابي لکڻين ذريعي ماڻهن ۾ جاڳرتا پکيڑي ۽ قومي 

ان ڏس ۾ امر جليل لکي .  مسئلن تي بنا كنهن خوف ۽ پرواهه جي، بيباكي سان لکيو
 :ٿو

سنڌي ادب ۾ پهريون ڀيرو تمام شدت ۽ جذبي جي مكمل سچائي لا اپٹار      ”
سهڻي ۽ روح رهاڻ رسالا سنڌي قومپرست ادب جي سڃاڻپ ٿي پيا .  ٿيڻ لڳي آهي

 ]21[“ .آهن
. امر جليل انهي ادبي هلچل مان پيدا ٿيندڙ قومي شعور جو ذكر كيو آهي

اديبن ۽ شاعرن پنهنجن .  قومي بقا جي ان ويڑهه ۾ اديب جو كردار نهايت شاندار رهيو
عزيزن کي ناراض كندي ۽ اقتصادي مسئلن جو شكار ٿيندي به پنهنجي مقصد ۽ 

جنهن جي موٽ ۾ هنن کي گھڻيون تكليفون برداشت كرڻيون . اصولن کي اهميت ڏني
 :غلام محمد گرامي، اديبن جي ان كردارن جي حوالي سان لکي ٿو. پيون

روح رهاڻ جي ايڈيٹر حميد سنڌي پنهنجو اركو تركو قربان كري، ٹپڑ ”
روح .  ٹاڙي وكڻي، روح رهاڻ جي مشعل کي بلند رکڻ جي بي مثال كوشش كئي

رهاڻ جي نالي ۾ انقلاب انگيز جشن ملهائي ون يونٹ جي خلاف سنڌ جي كنڈ كڑڇ ۾ 
آڳ لڳائي ڇڎي، تان جو سركار پاران کيس وڏي چٹي ۾ ڦاسائي، روح رهاڻ کي بند 

جي ايڈيٹر ڏيپلائي صاحب تي ڏنڈ پيا، تلاشيون “ انسان”. كرڻ تائين مجبور كيو ويو
سندس سمورو كاروبار درهم .  ورتيون ويون ۽ کيس جيل جون هوائون کارايون ويون

 ]22[“ .برهم ٿي ويو
سنڌي ترقي پسند اديب، جنهن جون فكري پاڙون پنهنجي ڌرتي ۾ کتل 

ٻولي جي .  هيون، تنهن جي اؤسر ۾ روح رهاڻ رسالي پنهنجو ڀرپور كردار ادا كيو
تحريك ۽ سنڌ جي مجموعي سماجي، اقتصادي ۽ سياسي صورتحال جي حوالي سان، 
هن رسالي وطن دوست اديبن ۽ شاعرن کي هك اهڑو پليٹ فارم مهيا كيو، جنهن تان 

 .  هنن اجتماعي نموني ۾ پنهنجي ٻولي ۽ ڌرتي جو قرض ادا كيو
 .جو كردار سنڌي ادب جي تاريخ ۾ نمايان لفظن ۾ لکيو ويندو‘ روح رهاڻ’

 
 :Ê òâÄËèئÄÙيھ ºئ Ââ òìßر ۽ رº¾ئëئت

غلام محمد گرامي جو هي نهايت تفصيلي، علم ۽ دانائي سان ڀرپور مقالو 
 صفحن تي 280لڳ ڀڳ .  ع واري شماري ۾ شايع ٿيو هو1964/  2،3ٹماهي مهراڻ جي 

مشتمل انهي فكري مقالي ۾ عبراني، سنسكرت، عربي، فارسي، هندي، اردو، 
بنگالي، بلوچي، كشميري، پشتو، سرائيكي، پنجابي ۽ سنڌي ۾ موجود شاعري ۽ 
شعري رجحانن جي نهايت ذهانت سان ڇنڈڇاڻ كري، علم ۽ فن بابت غلطفهمين کي 

ذوق جمال ۽ فحاشي ۾ واضح فرق .  دور كرڻ جي كوشش كئي وئي آهي
سمجھائيندي گرامي صاحب شاعرن جي كفريات خمريات ۾ گناهه جي مفهوم نه هئڻ 
جي وضاحت كندي، انهن جي علامتن كناين کي سمجھڻ جي ضرورت تي زور ڏنو 

ُكفر، جنون ۽ عشق جي كناين جي پيدا ٿيڻ بابت، هن حوالن ذريعي سمجھايو .  آهي
مختلف ٻولين جي آڳاٹي ادب مان چونڈ مثالن ذريعي، گرامي صاحب ثابت كيو .  آهي

آهي ته فن جي مقصد ۽ افاديت کي نظر انداز كري كابه علمي ۽ اصلاحي را قائم نه 
جي “  سنڌي شاعري جو تاريخي ۽ تهذيبي پسمنظر”مقالي ۾ .  ٿي كري سگھجي

عنوان سان لطيف کان مرزا قليچ بيگ تائين سنڌي شاعرن جي شعرن مان مثالن ذريعي 
سمجھايو آهي ته انهن سڀني شاعرن بنا كنهن مذهبي مت ڀيد جي پوري انسانذات جي 
ڀلائي لا پاڻ پتوڙيو ۽ انهن سڀني جي فكر جو مركز بنا كنهن فرق جي محبت ئي 

واري عنوان هيٺ، سنڌي جديد ادب تي مڑهيل “  سنڌي شاعري جي جديد دؤر”.  هو
 :گرامي صاحب لکي ٿو. جي الزامن کي دليلن ذريعي روكيو ويو آهي“ كفر”

ُكفر ۽ الحاد اهو آهي جو قرآن ۽ سنت ۽ اجماع امت جي خلاف هجي ۽ ”

. زندقو اهو آهي جو صحابه ۽ تابعين جي دؤر ۾ پيدا كيل مفهوم جي خلاف پيدا ٿئي
 ]23[“ .ُپر شاعري اها آهي، جا كفر ۽ الحاد کي به مسلمان بنايو ڇڎي

جي رعايت ڏيڻ )  باطني معنى(گرامي صاحب، جديد سنڌي ادب کي تاويل 
جي حمايت كئي آهي ۽ هن مقالي ۾ جديد سنڌي شاعري ۽ خاص طور تي شيخ اياز 

گرامي صاحب نه .  جي شاعري جو مضبوط دليلن ۽ حوالن ذريعي بچا كيو آهي
صرف سنڌي ٻولي جو ناليوارو عالم اديب، نقاد ۽ شاعر هو، پر مذهبي حوالي سان 
هك وڏو تاريخدان ۽ مذهبي معاملن جو ڄاڻو ۽ پابند هو، ان كري سندس را کي وڏي 

هن پنهنجي مقالي ۾ اهڑي دؤر ۾ جديد سنڌي شاعري جو بچا .  اهميت حاصل آهي
ُكيو، جڎهن ان تي رجعت پسند ڌرين طرفان كفر جون فتوائون جاري كيون ويون ُ .

واري حصي ۾ گرامي صاحب شيخ اياز جي لکڻين “  اشتراكيت ۽ جديد سنڌي ادب”
مان حوالا ڏئي ثابت كيو آهي ته شيخ اياز اشتراكي نه آهي ۽ جديد سنڌي ادب تي 

 :اشتراكيت جا الزام بي بنياد آهن، هو ان سلسلي ۾ لکي ٿو
اياز لا چيو ويو آهي ته هو ملحد ۽ لامذهب آهي، هو حق تعالى جو انكار ”

هو .  جو ڳولائو آهي“  حق”ُهك باشعور متلاشي وانگر هو به .  ٿو كري، پر ائين ناهي
 ]24[“ .به كائنات ۾ كنهن يار جو قائل آهي

گرامي صاحب جي هن علمي مقالي جو اعتراف كندي، مشهور محقق ۽ 
تاريخدان پير حسام الدين شاهه راشدي چيو هو ته جيكڎهن يورپ ۾ انهي معيار جو 
كو مقالو لکيو وڃي ها ته ليکك جي مڃتا طور ان جي مورتي تيار كرائي، بيهاري 

جديد سنڌي ادب تي مختلف قسم جا الزام مڑهيندڙ، هن مقالي جي موٽ ۾ .  وڃي ها
لاجواب ضرور ٿي ويا هئا، پر حسب روايت گرامي صاحب جي قابليت ۽ محنت جو 
اعتراف كرڻ بدران، ان جي سخت مخالفت كئي ۽ گرامي صاحب کي گمراهه سڎيو ۽ 

 .سندس دليلن مڃڻ کان انكار كيو
 :گرامي صاحب پنهنجي مقالي جي پڇاڙي ۾ لکي ٿو

کي ‘  شاعري’هن علمي كاوش جي مطالعي کان پو واضح ٿيندو ته اگر ”
ُکان جدا كري، شرع ۽ فرع جي ٺيٺ ۽ ظاهردارانه حكم جي ‘ فن جي مراعات’پنهنجي 

“ كفر”گرفت ۾ آڻبو ته پو، كن فقهي ۽ ديني كتابن کان سوا، پوري دفتر ۾ 
ُکانسوا باقي رکيو ڇا آهي؟ اياز تي جو كجهه به اختلافي انداز ۾ لکيو ويو آهي ۽ اهو 

 ]25[“ .ذاتي رنجش ۽ معاصرانه چشمك جي پيداوار آهي
گرامي صاحب جي انهي فكر انگيز مقالي جديد سنڌي شاعري جي آڏو 

اهڑي اهم مقالي لکڻ تي گرامي .  ايندڙ ركاوٹن کي هٹائڻ ۾ اهم كردار ادا كيو
صاحب کي واڌايون ڏيڻ لا، سنڌي ادبي سنگت پاران، لطيف لٹرري سوسائٹي، سنڌي 
رائٹرس گلڈ، اداره آواز ادب ۽ اداراه انسانيت جي سهكار سان، سنڌي ادبي بورڊ جي 

جنهن ۾ .  ع تي هك ادبي گڎجاڻي جو اهتمام كيو ويو هو1964ڊسمبر -23آفيس ۾ 
پير حسام الدين شاهه راشدي، محمد ابراهيم جويو، محمد عثمان ڏيپلائي، شيخ علي 
محمد، عبدالغفور انصاري، مرزا اجمل بيگ، محرم خان، ابن حيات پنهور، 

ق شيخ، نياز همايوني، عبدا خواب، غلام رباني آگرو، ا .شمشيرالحيدري، ع
انهي ميڑ ۾ مقررن، گرامي .  بخش بخاري، جان محمد سومرو ۽ ٻين شركت كئي

. صاحب جي هن نهايت اهم ۽ وقتائتي علمي كاوش جي نهايت ساراهه كئي
اثر ۽ نتيجي جي لحاظ کان هن مقالي جي اهميت سنڌي ادب ”: شمشيرالحيدري چيو ته 

۾ اهڑي طرح محسوس كئي ويندي، جهڑي طرح انگريزي ادب ۾ ورڊس ورٿ جي 
محمد “  .جي‘  ان ڊفينس آف پوئٹري’جي تمهيد ۽ شيلي جي ‘  ليريكل بئلڈس’

هن علمي كاوش جي كري اسان جي سڀني سنڌي ادب دوستن ”:  ابراهيم جويي چيو
صاحبن جو منهن مٿي ٿي ويو آهي ۽ هن کان پو ائين كوبه چئي نه ٿو سگھي ته كو 

رسول بخش پليجي “  .مخلصانه نموني ۾ ادب جي خدمت جو كم كيو ئي نه ٿو وڃي
گرامي صاحب جي هن پر مغز مقالي مان نه رڳو ”: پنهنجي خيالن جو اظهار كندي چيو

سنڌي جي اديبن کي پنهنجي كلاسيكي روايتن جي خبر پوندي، بلكه بين الاقوامي 
ُرجحانن کان به هو واقف ٿيندا ۽ سندس اها كوشش ايندڙ ادبي دؤر لا هك نئون موڙ 

 ]26[“ .ثابت ٿيندي
گرامي صاحب جي هن مقالي نه صرف هك دؤر جي حوالي سان ترقي پسند 

. جديد ادب جو بچا كيو، پر ان جي هر دؤر ۾ پنهنجي اهميت ۽ افاديت قائم رهندي
 .ع ۾ كتابي صورت ۾ پڌرو كيو ويو1992سنڌي ادبي بورڊ پاران انهي مقالي کي 

 
�óا و�ëا او�ëا: 

تمام ٿورن . سنڌي ادب ۾ تنقيد جي اڻاٺ هر دؤر ۾ محسوس كئي وئي آهي

جي ليکك رسول بخش پليجي جو شمار به ٿئي ٿو، ‘  انڌا اونڌا ويڄ’سڄاڻ نقادن ۾ 
. جنهن جو واسطو ترقي پسند ادب ۽ سنڌي ادبي سنگت سان نهايت گهرو رهيو آهي

اهڑي دؤر ۾ جڎهن جديد سنڌي ادب، ترقي پسندي ۽ روشن خيالي خلاف، رجعت 
پسند ڌريون پنهنجن سڀني محاذن تان، غلط پروپيگنڈا ۾ مصروف هيون، شيخ اياز ۽ 

جي لقبن سان نوازي، سندن فكر کي رد ‘ دهريو’۽ ‘ ملحد’، ‘كافر’سندس ساٿين کي 
كيو پئي ويو، تڎهن رسول بخش پليجي نهايت دانائي ۽ ڌيرج سان انهن فكري 

شمشيرالحيدري جي گذارش .  مغالطن ۽ غلط روين جو پنهنجي قلم سان مقابلو كيو
اخبارن ۾ شايع كرايا، جن کي ‘ خادم وطن’تي پليجي صاحب پنهنجا فكر انگيز مقالا 

كتاب جي ايتري طلب .  ع ۾ كتابي صورت ۾ شايع كيو ويو1967بعد ۾ سهيڑي 
نئين فكر جي مخالفت كندڙن .  ع ۾ ٹيون ڇاپو پڌرو ٿيو1996رهي آهي جو هن جو 

‘ مشرقي شاعري جا فني قدر ۽ رجحانات’جي مزاحمت ۾ گرامي صاحب جي مقالي، 
پليجو صاحب .  کي تمام گھڻي اهميت رهي آهي‘  انڌا اونڌا ويڄ’۽ پليجي صاحب جي 

 :ُكتاب جي ٹئين ڇاپي جي مهاڳ ۾ هك هنڌ لکي ٿو
جسماني، ذهني ۽ روحاني غنڈاگردي گندي شي آهي ۽ ان کي جتي ”

 ]27[“   .ڏسجي، ان سان مقابلو كرڻ کپي
ُپليجي صاحب جا اهي جذبا ۽ احساس هئا جن جي كري هن انتها پسندن سان 

 .فكري محاذ تان تاريخي ويڑهه وڙهي
مضمون شامل آهن ۽ ان جو مهاڳ ابن حيات / مقالا17۾ ‘  انڌا اونڌا ويڄ’

مضمونن جا عنوان شاهه لطيف جي فكر انگيز مصرعن مان کنيا ويا .  پنهور لکيو هو
ُهي جي آيا هير، سي مون اڳ نه ڏٺا ”:  آهن، جيئن ٻئي نمبر مضمون جو عنوان آهي

ُڦريا پسي ڦيڻ، کرين کير نه ”:  اهڑي ريت ڏهين نمبر مضمون جو عنوان.  “كڎهن
سڀني مضمونن ۾ سنڌي كلاسيكي شاعري عربي ۽ فارسي شاعري .  آهي“  چکيو

مان مثالن ذريعي ثابت كيو آهي ته شاعرن تي تهمتون ۽ الزام هر دؤر ۾ هنيا ويندا 
هو . آهن، پر كوبه روشن خيالي ۾ نئين فكر کي سنگھرن ۾ قيد نه كري سگھيو آهي

 :هك هنڌ لکي ٿو
جيستائين فن ۽ فكر جي امامن جو كلام زندهه آهي، تيستائين هر دؤر ۾ ”

هر زماني ۾ جرائت، رندي، مستي ۽ بيباكي جون صدائون فضا ۾ گونجنديون 

 ]28[“ .رهنديون
رجعت پسندن طرفان شيخ اياز ۽ سندس شاعري کي غلط پروپيگنڈا وسيلي 
سطحي تنقيد جو نشانو بڻايو ويو، جنهن كري پليجي صاحب مجموعي طور سڄي 
سنڌي شاعري ۽ خاص طور تي شيخ اياز جي شاعري جو فكري طرح بچا كيو 
آهي ۽ سندس شاعري تي ٿيل كٹر ۽ تنگ نظري واري رنگ ۾ نكتهء چيني جي 
اصليت کي وائکو كري دليلن ۽ حوالن ذريعي ثابت كيو ته پاڻ کي ادب جا ٺيكيدار 
سڎائيندڙ اهي تعصبي جاهل آهن ۽ شيخ اياز جي شاعري هك فرد جو ذاتي اظهار نه، پر 

. مجموعي طور سنڌ ۽ دنيا اندر، شعر، فكر ۽ شعور جي ارتقا جي منزل جو نشان آهي
 :هو انهن تعصبي نقادن جي روين بابت هك هنڌ لکي ٿو

هنن هك اهڑو تماشو شروع كيو آهي جو جيكڎهن، اردو يا ٻين ٻولين وارا ”
ُسڻي سمجھي سگھن ته جيكر سنڌين جا كنڌ شرم کان جھكي وڃن دنيا حيران ٿي .  ُ

ويندي ته  ڇا هي آهي تنقيد جو معيار ۽ هي آهي فهم ۽ سخن جي پرک ۽ ان جو 
 ]29[“ .طريقو

باقي . صحتمند معاشري ۾ تعميري تنقيد جو مقصد سڌارو كرڻ هوندو آهي
ذاتي رنجش جي بنياد تي كيل سطحي تنقيد، جنهن جو مقصد ٻئي کي لوئڻ ۽ رد كرڻ 

خط، انٹرويو، ’شيخ اياز جي كتاب، .  هجي، تنهن کي ادبي تنقيد ۾ ڳڻي نه سگھبو
جي مهاڳ ۾ رشيد ڀٹي اهڑن غير ادبي روين کي ننديو آهي ۽ رسول بخش ‘  تقريرون

 :هو هك هنڌ لکي ٿو. پليجي جي مضمونن کي ساراهيو آهي
هن كتاب ۾ پليجي پنهنجي ڏاهپ، ڏات، اظهار جي بيباكي، اسلوب جي ”

بيساختگي ۽ زبان تي دسترس سان رجعت پسندن کي اهڑا ته سڌا سڌا جواب ڏنا آهن 
جو عام سمجھه ٻوجھه رکندڙ سنڌي خواندي لا به ان سنڌ دشمن ٹولي جي نيت ۽ مقصد 

مطلب ته پليجي، ان كاوش سان، سچ پچ .  مراد کي سمجھڻ ۾ كا ڏکيائي كانه ٿي ٿئي
 ]30[“ .رجعت پسندن ۽ انهن جي نقادن کي انڌو اونڌو ويڄ ثابت كري ڏيکاريو

 
 :{òåðھ ۾ ´ÂìÈj òâÄ ادب òº اؤÄÇ ۾ ïÇڻò رÇئÄ� ðº òåدار

رسالو سنڌي ‘  سهڻي’مشهور اديب ۽ كهاڻيكار طارق اشرف جو خواب 
ٻولي جو اهو معياري ۽ اهم رسالو هو، جنهن ۾ ڇپجڻ جي خواهش هر ليکك، شاعر 

رسالي وانگر سهڻي به سنڌي ٻولي ۽ ادب جي هك ‘  روح رهاڻ’.  ۽ اديب کي رهي
طارق اشرف، سنڌي ادبي سنگت حيدرآباد جو اهم .  تحريك وارو كردار ادا كيو

ع ۾ سنگت حيدرآباد جو پرچو 1962هن ناصر مورائي سان گڎجي مئي .  ميمبر هو
طارق اشرف هك بيباڪ ۽ کرو اديب هو، جنهن بنا كنهن .  ترتيب ڏنوهو‘  تخليق’

موٽ ۾ هن کي گھڻيون ئي .  مصلحت ۽ مفاد جي سنڌي ادب ۽ ٻولي جي جنگ وڙهي
تكليفون مليون، كيئي ڀيرا کيس جيل موكليو ويو، پر هن جي همت ۽ ارادي ۾ كابه 

کيس ملكيت ۽ عهدن جون لالچون ڏنيون ويون، پر هن جي ضمير .  كمي كانه آئي
هن .  كنهن به موڙ تي سنڌي ادب ۽ ٻولي جي معاملي ۾ كابه سوديبازي كانه كئي

سنڌي .  ترقي پسند ادب کي زور وٺرايو ۽ ان جي آڏو ايندڙ ركاوٹن سان مهاڏو اٹكايو
ٻولي جو ترقي پسند ادب پنهنجي مخالفت واري دؤر ۾ جيتري تعداد ۾ سهڻي رسالي 

طارق اشرف خلاف فتوائون جاري ٿيون ۽ .  ۾ ڇپيو هو ٻئي كنهن رسالي ۾ كونه ڇپيو
ترقي پسند ادب جي .  سندس خلاف رجعت پسند رسالن ۾ كالم ۽ مضمون ڇپجڻ لڳا

اؤسر ۽ سنڌي ٻولي جي تحريك ۾ جن به اديبن قربانيون ڏنيون، انهن جو وڏو تعداد 
سنڌي ادبي سنگت سان ئي لاڳاپيل رهيو، ان كري انهن جون سرگرميون سنگت جي 

 :حوالي سان رهيون، جيئن ڊاكٹر الهداد ٻوهيو لکي ٿو
اياز، رشيد، ناصر مورائي، تاج جويو، طارق اشرف، ڊاكٹر الانا ۽ ٻيا ”

انداز سنگت جا سنگتي يا مخلص وركر، سنڌي ادبي سنگت جي پاليسين جي  بي
انهي حد تائين جو ڊاكٹر الانا جهڑو اهم محقق ۽ عالم به . پاداشت ۾ جيلن ۾ رکيا ويا

 ]31[“ .ُنه بچي سگھيو ۽ اهو دشمن هٿ ويجھڑائي ۾ تنوير عباسي تائين به پهچي ويو
شروعات ۾ سهڻي پبليكيشن جي نالي سان ۽ بعد ۾ ماهوار سهڻي جي روپ 

ع ۾ ان اداري جو پهريون كتاب شايع 1966.  ۾ هن پرچي پنهنجو اهم كردار ادا كيو
جي سڀني پرچن جو جيكڎهن جائزو وٺبو ته اسان کي كوبه پرچو ‘  ِسهڻي’.  ٿيو هو

معياري شعرن، كهاڻين ۽ مضمونن سان گڎ، انهن جي .  مقصد کان خالي نظر نه ايندو
سهڻي جا ايڈيٹوريل .  ايڈيٹوريل ۾ ٻولي ۽ ادب جي مسئلي تي آواز اٿاريل هوندو

ع جي پرچي 1969جولا .  ماڻهن ۾ جاڳرتا ڦهلائڻ جي ڏس ۾ نهايت اثرائتا ثابت ٿيا هئا
 : سلسلي ۾ طارق لکيو هو ‘ پنهنجي طرفان’۾ ‘ موٹندڙ ڇوليون’

اها گذارش آهي ته فقط نعرا هڻڻ، جھنڈا کڻڻ ۽ اخباري بيان كڍڻ سان ”

اسانجي ٻولي جيئري نه رهي سگهندي، ٻولي کي جيئرو رکڻ لا كتابن ۽ مخزنن جو 
 “.نكرڻ ضروري آهي

جو ‘  پنهنجي طرفان’ع جي پرچي ۾ 1970ماهوار سهڻي مارچ اپريل مئي 
ون يونٹ ٹٹڻ جي خوشي ۾ لکيل انهي .  ‘سنڌ جي آزادي مبارڪ’:  عنوان آهي

 :ايڈيٹوريل ۾ هك هنڌ لکيل آهي
” اسين خيرات وٺڻ تي هريل ناهيون، اڃان سڀ کان وڏو مسئلو اسانجي ٻولي

آهي ۽ اها جدوجهد اسان کي تيز كرڻ ‘  قومي ٻولي’جو آهي، انهي جو جائز مقام 
 “.گھرجي

. اهي جملا پڌرا كن ٿا ته طارق اشرف کي پنهنجي ٻولي جو كيترو فكر هو
ون يونٹ ٹٹڻ جي اعلان تي هو اطمينان جو اظهار نٿو كري، پر ٻولي جي اصل حيثيت 

آفيسن ۾ سنڌي ٻولي رائج كرڻ، .  بحال كرائڻ لا جدوجهد تيز كرڻ لا چوي ٿو
 ۾ لکڻ، مطلب سنڌي ٻولي کي جائز حصو ڏيڻ، بورڊ سنڌي ريڈيو ٹي وي تي سنڌي

مارچ -4.  رسالي ۾ ڀرپور انداز ۾ لکيو ويو‘  سهڻي’سان واسطيدار سڀني مسئلن تي 
 جي شاگرد جدوجهد کي خراج تحسين پيش كرڻ ۽ ان جي تاريخ کي محفوظ رکڻ لا

تخليقي ادب کي زور وٺرائڻ ۽ ليکكن کي بهتر نموني . سهڻي پاران ڌار نمبر كڍيا ويا
يادگار ‘  نسيم کرل نمبر’۽ ‘  امر جليل نمبر’متعارف كرائڻ جي سلسلي ۾ سهڻي جا 

سدائين اڳتي ‘  سهڻي’اديبن ۽ شاعرن جي گرفتاري جي سلسلي ۾ به .  حيثيت رکن ٿا
ع جي پرچي ۾ ابراهيم منشي جي گرفتاري جي سلسلي ۾ 1975جنوري .  رهي

 :ايڈيٹوريل ۾ لکيل آهي
ابراهيم منشي، ڏهه مهينا جيل ۾ رهي ضمانت تي آزاد ٿيو، پر مهيني کان ”

 سندس ضمانت رد كري، ٻيهر گرفتار كيو ويو آهي ۽ مهيني کن ۾ سندس ڌي پو
اسين انهي جي مذمت كريون ٿا ۽ سنڌ سركار کي .  جي شادي ٿيڻ واري آهي

 “.درخواست كريون ٿا ته ابراهيم منشي کي هكدم آزاد كيو وڃي
كجھه انتها پسند ۽ رجعت پسند ڌرين سنڌي ٻولي جي ترقي پسند ادب 

انهي پروپيگنڈا خلاف سنڌي اديبن ۽  .  خلاف، تمام گھڻي غلط پروپيگنڈا كئي
ع ۾ شايع ٿيو، جنهن ۾ تنوير 1975شاعرن جو هك مذمتي ٺهرا ماهوار سهڻي مئي 

عباسي، شمشيرالحيدري، نياز همايوني، ذوالفقار راشدي، نجم عباسي، امداد 

حسيني، الطاف شيخ، پروانو ڀٹي، آغا سليم، مشتاق شورو، طارق اشرف، ظفر حسن، 
خواجه سليم، الهورايو اداسي، ڀون سنڌي، سحر امداد، اعجاز قريشي، سليم چنا، 

 .وليرام ولڀ ۽ ٻين جا نالا ڏنل آهن
رسالي جو مزاحمتي كردار، سنڌي ٻولي جي اؤسر ۾ بچا ۽ ترقي ‘  سهڻي’

پسند ادب جي حمايت جي سلسلي ۾ سنڌي ادبي تاريخ جو هك روشن باب آهي ۽ 
 . انهي رسالي جون كوششون سدائين يادگار رهنديون

